
Igeldoko Herri Kontseiluak igeldotarren beharrak eta nahiak identifikatu eta 

ezagutzeko prozesua jarri du martxan, eta prozesu horren hasierako pausoa izan 

da galdetegia diseinatu eta egitea, eta jasotako informazioarekin txosten hau 

osatzea. 

Txostenean, batetik, galdetegiaren ezaugarri teknikoak zein diren azaldu ditugu 

dagokion fitxa teknikoan; eta bestetik, galdetegiaren bidez jasotako iritziak 

laburbildu ditugu, alor bakoitzeko ondorioak atereaz. Alor nagusiak lau dira: 1. 

Elkarbizitza; 2. Azpiegitura eta zerbitzuak; 3. Garapen ekonomikoa; 4. Proiektu 

zehatzak (Sindikatua eta Eskola zaharra).  

Horrez gain, galdetegia bete dutenen profila zein den adierazten duten datuak 

ere jaso ditugu Datu Orokorren atalean, eta galdetegia nola baloratu duten eta 

aurrera begirako urratsetan parte hartzeko interesa duten ere jaso dugu Beste 

zenbait daturen atalean.  

FITXA TEKNIKOA  

Ikerketa-mota Kuantitatiboa 

Datuak jasotzeko teknika Galdetegia paperean 

Inkesta-mota Egituratutako inkesta galdera itxi eta irekiekin 

Landa-lanaren epeak 2017ko urtarriletik 2018ko martxora 

Landa-lanaren eremua Igeldoko zonalde ezberdinak (kaxkoa-Iturrieta, 
Amezti-Gudamendi, Etume, Leku Eder, Arroka 
Aldea-Arritxulo-Perus, Belabieta-Mendizorrotz, 
Ibaeta-Hegoaldea) 

Unibertsoa Igeldon bizi diren 16 urtetik gorakoak (1026) 

Konfiantza-maila % 95 

Errore-marjina +-4,4 

Laginaren tamaina 340 

 3.1. Datu orokorrak: 

Galdetegia 340 pertsonek bete dute, Igeldon bizi diren 16 urtetik gorakoen % 
33ak. Horietatik, % 49 izan dira gizonezkoak eta % 51 emakumeak.  
 

 

 

 

 

 

 

 

 

Adin-tarteari dagokionez, batez ere, 26-45 (% 38,4) eta 46-65 urte bitartekoak  
(% 33,5) izan dira galdetegia erantzun dutenak. 66 urtetik gorakoak % 21,4 izan 
dira eta % 6,8 16-25 urte bitartekoak. 

 

 

 

 

 

 

 

 

Galdetegia erantzun dutenen % 69,7k euskara dauka hizkuntza nagusia, eta  % 
28,8k gaztelania. Eta badira gutxi batzuk hizkuntza biak hizkuntza nagusi gisa 
hautatu dituztenak. 

Galdetegia bete dutenen artean, erdia baino gehiago lanean ari da (% 58,6), 
laurdena (% 24,9) jubilatuak dira, % 6,2a langabezian dago, % 5,3a ikasten dabil, 
eta % 5a etxeko lan edo zaintza-lanetan dihardu. 

 

 

 

 

 

 

 

 

Galdetegia bete duten biztanleen % 37,5a Kaxkoa-Iturrieta zonaldean bizi da; % 
26,4a Amezti-Gudamendin; %21,5a Arroka aldean eta Arritxulo inguruan; % 7,1a 
Ibaeta-Hegoaldean; % 4,1a Belabieta-Mendizorrotzeko zonaldean; % 2,4 
Etumen eta %  2,1 Leku Ederren.  
 

 

 

 
 

 

 

 

Galdetegia bete dutenen % 39,2ak 10 urte baino gehiago daramatza Igeldon 
bizitzen eta % 36a betidanik Igeldon bizi dena da. Portzentaje baxuagoetan ageri 
dira Igeldon denbora gutxiago bizitzen ari direnak, 6-10 urte bitartean bizi direnak 
%11,5 baitira, eta 0-5 urte bitartean bizi direnak % 13,3. 

 3.2. Elkarbizitza: 

Atal honek 19 galdera hartzen ditu bere baitan (7.galderatik 25.enera). Galderaz 

galdera aztertu dugu informazioa: 

7. Gustura bizi zara Igeldon? 335 erantzun (% 98,5) 

 

Galdera hau erantzun duten bizilagunen erdia baino gehiago oso gustura bizi da 
Igeldon (% 59.4), eta beste heren bat gustura (% 30.4). % 8.4a bi muturren erdian 
kokatzen da, neutro (ez oso gustura, ez oso disgustura artean ) eta % 1.5a da 
gustura bizi ez dena. Oro har, datuek nabarmen erakusten dute bizilagunen 
gehiengoa (% 89.8) gustura dagoela Igeldon (gustura eta oso gustura daudenen 
batura).  

8. Zergatik? 226 erantzun (% 66,5) 

Galdera hau erantzun duten igeldotarren % 61k lasaitasuna du Igeldon gustura 
bizi izatearen zergati nagusia (leku baketsua, atsegina, seguru eta libre sentitzea, 
herri txikia ez masifikatua, bizitza kalitatea, isiltasuna, umeak eskola txikian 
gustura egotea, etab.). 
 
Naturarekiko gertutasuna eta nekazal gunean bizitzeari ere garrantzia eman 
diote galdera erantzun dutenen % 48ak (itsasoa, mendia, haize sanoa, 
ingurumenari errespetua, leku polita, bista ederrak, toki pribilegiatua, etab.).    
  
Betidanik Igeldon bizi direlako eta duen kokapena paregabea delako ere  
erantzun dute bizilagunen % 40ak (bizimodua  bertan egina, harreman eta giro 
ona, integratua sentitzea, Din Din elkartea, bizitza kalitatea, garraiobide egokia, 
hondartza gertu, Donostiatik gertu egotea, jende  laguntzailea, herri paregabea, 
ohiturak eta nortasuna, euskalduna, komunitate giroa, jende aktiboa eta 
dinamikoa, parte hartze handia, auzolana, denak ezagutzea, famili harremanak, 
aparkatzeko ondo,etab.). 

 
Azkenik, banaka atera diren iritzi ezkorrak aipatuko ditugu, Igeldon gustura bizi 
ez direnen zergatiak azaltzen dituztenak: herrian zerbitzurik ez dago, bizitzeko 
ez da erosoa, kotxearen menpe bizi beharraren estresa, busa maizago eta 
denbora asko bidean, herriko kaskoa nahiko hila, bizitza soziala kanpoan, 
etxebizitzaren arazoa, kobertura falta, airean kable asko, zaharrentzat bideak 
hobetu beharra, gazteok harreman gutxi daukagu eta ez dugu ezer egunerokoan, 
basurekin arazoak daudenean kanpotarrei errua bota, etab.) 

9. Zure ustez ze 3 ezaugarrik definitzen dute hobeto gaur egungo 
Igeldo? 338 erantzun (% 99,4) 

 

 

 

 

 

 

 

 

 
Galdera hau erantzun duten bizilagunen gehiengoak bat egin du egungo Igeldo 
definitzeko 3 ezaugarri hauetan: Igeldo naturarekin lotzen dute (% 73,4), 
lasaitasunarekin (% 69,8) eta euskalduna izatearekin (% 44,4). 

Ondoren, beste ezaugarri hauek aipatzen dituzte: baserria (% 35,2), herri txikia 
(% 16,3), tradizionala (% 13,3), aktiboa (% 11,5). Portzentaje baxuagoetan ageri 
dira honakoak: komunitatea (% 8,6), bizia (% 5), turismoa eta aisialdia (% 5), 
bakartia (% 4,7), itxia (% 4,7), aurrerakoia eta irekia (% 3), isolatua (% 3), 
aspergarria (% 2,4). 

 

10. Nolakoa gustatuko litzaizuke etorkizuneko Igeldo izatea? 

276 erantzun (% 81,1) 

NAHI NUKE... 

Herritar multzo handi batek, % 66ak, etorkizuneko Igeldo herri izaera mantendu 
eta udalerri euskalduna izatearekin lotu du. Talde zabal honen iritziak hauek 
dira: erabakiak hemen hartzeko, komunitate sentimendua,  burujabetza aukera 
gehiago izateko, herri izaera eta ezaugarriak mantentzeko, herri euskalduna 
izateko,  herri aktiboa eta dinamikoa, ondo antolatutakoa, integratzailea, bizirik 
mantentzeko ekintzak, parte hartzailea, bizitza soziala daukana, adin 
ezberdinetakoak herrian bizitza aktiboa izateko aukera, gazteentzako espazioak, 
aisialdia sustatzea, herriko plazan bizitza gehiago, erabakiak errespetatzea, 
etorkizun gehiago, konpetentziak urbanismoan eta bus garraioan, etab.Talde 
honetan, Igeldoko garapen ekonomikoaren inguruko  iritziak ere ugariak izan 
dira: herrian hazkunde txikia eta naturala,  

garapen naturala biztanleriaren proportzioan eta beharrei lotua, industria txikia 
eta ez-kontaminatzailea, turismoa nortasuna galdu gabe, herri antolaketa egokia, 
zergen kudeaketa bertako beharrak asetzeko, kanpora joan direnentzat 
etortzeko aukera, gazteentzako lanbide eta bizitoki duina, etab.). Aipatu behar 
da, iritzi-multzo honen baitan kokatzen diren herritarren % 11k, indartu beharreko 
gizarte baloreak zein diren azpimarratu dituela (herri aurrerakoia, irekia, anitza, 
integratzailea, kanpotik datorrena esku zabalik hartuko duen herria, informazioa 
gazteleraz inor ez marjinatzeko, berdintasunean oinarritutako herria, feminista, 
agintari gardenak, tradizio atzerakoiak utzi eta garaiari egokituak, ohitura berriak 
sortu behar ditugu, animalien aurkako indarkeriarik gabekoa Illunbeko kontsulta 
babesten duena, etab.). 

Galdera hau erantzun duten bizilagunen % 50ak bat egiten du Igeldo berdin 
mantentzearen ideiarekin, bere txikitasuna eta lasaitasuna 
mantentzearekin, natura, baserria eta landa-gunea zaintzea nahi dute 
(egungo bizitza erritmoa jarraitu, komunitate sentimendua, baserri giroa 
mantendu, Igeldo berdea naturari lotua, lorategi eta belardiak txukunak, 
ingurumena zaintzen duen herria, mendiak garbitu, turismo eta aisialdiarekin 
konplimentatzen den baserria, herriko ondarea zaindu eta kanpokoei erakutsi, 
etab.). 

 

Jasotako iritzietan, bada Igeldorako azpiegitura eta zerbitzu ezberdinen 
beharra azaltzen dutenak ere, % 39ak alor horrekin lotutako ekarpenen bat egin 
duelako. Hemen agertzen diren iritziak hauek dira: dendaren beharra (baserriko 
produktuak eta oinarrizkoak erosteko), plazan komertzioak (taberna, azoka), 
liburutegia, zinea, anbulategia, farmazia, polikiroldegia, birziklatzeko 
kontenedore gehiago, errepideak eta espaloiak hobetu, argiztapenak, 
komunikazio sareak (kobertura, internet) hobetu, kaskoa peatonala, ibilbide 
egokiak, mikrobusa zerbitzua Polipasoraino, gazteak lanerako aukera gehiago, 
herrikoentzat etxebizitza gehiago alokairuan eta laguntzekin, ekintza kulturalak, 
ikastaroak, hitzaldiak, herritarrok ezagutzeko bilerak,informazio gehiago, kirolak, 
kontzertuak, zaharren egoitza, gaztetxea, etab. 

 

EZ NUKE NAHI... 

Etorkizuneko Igeldori dagokionez, galdera erantzun duten bizilagunen 
portzentaje altu batek (% 70), garapen urbanistiko handia eta kontrolik 
gabeko hazkunde baten kezka azaltzen dute (etxe eta kotxe masifikazioa, herri 
handia izatea, luxuko etxeen gune residentziala, lotarako auzoa izatea, urrutiko 
interesen eraginez diseinatua, espekulazioaren indarrean erortzea, gehiegi 
industrializatzea, kanpokoentzako zuzendua, elitista, turismo gune bilakatzea, 
hotel gehiago eraikitzea, Donostiako aisialdi gune bihurtzea, Donostiako auzo 
izaten jarraitzea, indar politiko batek herria menperatzea, gehiegi politizatzea, 
Donostiatik alde egitea eta bere abantailak galtzea, etab.). 

Galdera erantzun duten bizilagunen % 33ak ez du nahi Igeldok etorkizunean gaur 
egun dituen herri ezaugarriak eta izaera galtzea (euskaldungiroa eta euskara 
galtzea, bertakoak beste herrietara bizitzera joatea, kanpokoz  betetzea, 
harremana galtzea, eskeko ohitura galtzea, baserria nekazal izaera  

eta lurra galtzea, naturarekiko errespetua, mendi maldak ez zaintzea, herria 
itzaltzen joatea, plaza triste eta bizirik gabea, isolatua eta aspergarria, bakartia, 
zerbitzurik gabea, informazioa galtzea, eskola kentzea, zergak ordaindu bai eta 
kasurik ez, gaztedirik gabeko herria, erraustegia eraikitzea, ez dut nahi matxista 
izatea, ez nuke nahi herri atzerakoia eta tradizionala, etab.). Aipatzea merezi du, 
iritzi-multzo honen baitan kokatzen diren zenbait bizilagunek kezka agertzen 
dutela herri txikiak berarekin batera ekar lezakeen itxitasunaren aurrean eta 
adierazten dute ez luketela nahiko etorkizuneko Igeldo herri txikia izan arren, irla 
txiki bat izatea  (handitze ezak geto bat bihurtzea, ez dut nahi irla bat izatea, herri 
itxia eta intrantsigentea, kanpokoei gaizki begiratzea, homofobo xenofobo eta 
beste fobiak, pentsaeran arabera marjinatzea, euskaraz ez dakitenak 
baztertzea). 

 

11. Parte hartzen duzu Igeldon egiten diren ekintza ezberdinetan? 
Zertan? 325 erantzun (% 95,5) 

 

 

 

 

 

 

Galdera hau erantzun duten bizilagunen % 67ak herriko ekintza ezberdinen 
baten edo gehiagotan parte hartzen duela dio, eta % 32.9 ak ezertan ez. Parte 
hartzen dutenen artean, % 48.3 dira jai ezberdinetan parte hartzen dutenak; % 
28.6 Din Din elkartean; % 25.2 bilera informatibo eta batzarretan; % 20.6 talde 
ezberdinen ekintzetan; % 15.7 ikastaroetan; eta % 13.5 taldeetan eta beraien 
ekintzen antolaketan; eta azkenik,  % 4a da besterik atalean kokatzen dena. 

Beraz, datuak ikusita, parte hartze gehien duten ekintzak herriko jai ezberdinak 
direla ondorioztatu genezake, nahiz eta Din Din elkarteak ere jende ugari biltzen 
duen eta bilera informatibo eta batzarretara ere jendea hurbiltzen den.  

12. Igeldon egiten diren ekintzen artean ezertan ez baduzu parte 
hartzen, zergatik da? 163 erantzun (% 47,9) 

 

 

 

 

 

 

Ekintzetan parte hartzen ez dutenek, zergatik ez duten parte hartzen 
azaltzerakoan, % 41.1k erantzun du ekintzak ez direlako egokiak; % 27.6ak 
erantzun du ez duelako parte hartu nahi; % 22.7ak ez dituelako ezagutzen; % 
10.4ak ez duelako informazioa jasotzen eta azkenik, % 8ak, ez zaizkiolako 
gustatzen.  

Datuak ikusita, eta etorkizunean ekintzak guztiontzako ahalik eta eskuragarrien 
izateko, interesgarria litzateke ekintzen egokitasun eza aztertzea eta ekintza 
bat ez egokia izatea zein faktorek eragiten duen ezagutzea. 

13. Ekintzaren bat faltan botatzen duzu? 245 erantzun (% 72) 

Galdera erantzun duten bizilagunen % 66.9ak ez du ekintzarik faltan botatzen eta 
% 33.1k, aldiz, bai. 

14. Bai bada, zein edo zeintzuk? 83 erantzun (% 24,4) 

Erantzun duten gehienak (% 95), mota guztietako kultur ekintzen aldeko 
iritzia eman dute, hauek izanik gehien errepikatzen direnak: antzerkia, zinema 
(zine-jana), erakusketak, pilota partiduak, bertso afariak, euskal dantza 
ikastaroak, antzerki taldea osatu, kirolak, musika ekintzak gazteentzako eta 
beraiek antolatuak, kontzertuak, hitzaldiak (sukaldaritza, janarien kontserba, 
ogia, etab.); nekazal jarduerak (nekazaritza indartu), eztabaida eta tertulia 
irekiak, ikastaroak adin eta behar desberdinetarako (ingelesa), kixmi indartu, 
haurrentzako ekintzak, ipuin-kontalariak, irakurtze hitzaldiak, pintura eta 
brikolajea, parte hartzeko ekintzak, mendi talde bat, Igeldoko historia eta baserria 
ezagutzeko erakusketa, ondarea berreskuratu, sutearen aurkako neurriak 
(basoak zaindu, pistak, ura hartzeko puntuak), ibilaldiak herriko bideetan, ekintza 
alternatiboak, oilasko jokoa, adinekoentzako ikastaro bereziak, etab.  

Ekintzen antolaketari begira, aipatu behar da, euskara ez dakitenen parte hartzea 
bermatzeko zenbait ekintzetan gaztelera erabiltzearen aldeko iritziak jaso 
ditugula. Halaber, gazte eta nerabeak euskararekiko erakusten ari diren jarreren 
inguruan kezka nagusi da, gero eta erdara gehiago erabiltzen dutelako beraien 
artean. Bi hizkuntzen arteko elkarbizitza nola uztartu aztertzeko beharra 
atzematen da, beraz.  

Ekintzen antolaketari dagokionez, bada jaso dugun beste ohar bat:  Kaxkoan, 
edo bereziki, plazan garatuko diren ekintzak pentsatzerakoan, bertan bizi diren 
bizilagunen deskantsua kontuan hartzea, eta beraiekin hitz egitea eta adostea 
eskatzen da. 

Bestalde, erantzun duten bizilagunen % 22ak bat egin du eraikin eta zerbitzu 
beharraren falta dagoela (liburutegia, web orria, zaharren egoitza, azoka, 
osakidetzako zerbitzua, auditorio txikia, polikiroldegia, herri-bideak auzolanean, 
denda, kooperatiba, herri garapena). 

15. Zergatik aukeratu duzu Igeldo bizitzeko? 253 erantzun  (% 74,4) 

Galdera hau erantzun duten bizilagunen % 85ak honako arrazoiak azpimarratu 
ditu: leku lasaia eta baketsua, toki polita, gustura bizi gera, naturaz inguraturik, 
baserria eta landa gunea, herri txiki giroa, jendea gustatzen zait, igeldotarra 
sentitzea, euskalduna, leku sanoa, bizitza kalitate ona, beti gustatu zait, 
autogestio ona, industriarik ez dagoelako,  etab.  

Arrazoi nagusien artean dago baita Igeldokoa bertakoa izateagatik edo 
familia-loturengatik (% 62ak eman du erantzun hori): hona ezkondu,  
familiarekin etorri nintzen, familiaren lotura, bikotea hemengoa, ez nuen 
aukeratu, tradizionala, beste aukerarik ez, nire patua, umeak hazteko ona, etab. 

Beste arrazoi hauek, % 13ak erantzun dituenak, lotura daukate lana, etxebizitza 
eta kokapenarekin, etxebizitza aukera, alokairu merkea, eskola aukera, lana 
gaitik, kotxearen lotura, nire nortasunarekin ados, urbanismoaren kokapena, 
Donostiatik gertu, egoera ekonomikoa, etab. 

16. Etorkizunean zure burua Igeldon bizitzen ikusten duzu? 323 
erantzun  (% 95) 

 

 

 

 

 

 

Galdera hau erantzun duten herritarren gehiengoa (% 87.6) etorkizunean Igeldon 
bizitzen ikusten da; % 12.4, berriz, ez.  

17. Zergatik? 225 erantzun  (% 66,1) 

 
Galdera honetan Igeldon bizitza egitea hautatu dutenen zergatiak jaso ditugu eta 
alderantziz, baita Igeldo etorkizuneko bizitoki bezala ikusten ez dutenen 
arrazoiak ere.  
 
Galdera erantzun duten bizilagunen % 62ak adierazi du Igeldon gustura eta pozik 
bizi dela, bizi-kalitatea duela, eta natura eta lasaitasunarengatik jarraitu nahi 
duela bertan bizitzen. % 25ak aipatu du familia, etxea eta lagunak bertan 
dituztelako etorkizunean ere bertan ikusten dela bizitzen, bertakoa sentitzen 
delako eta seme-alabak Igeldoko eskolara eramaten dituelako. % 4.3ak erantzun 
du epe motzean bere burua Igeldon bizitzen ikusten duela ikasten ari delako, 
Igeldo Donostiatik banatuta baino aldi berean Donostiatik gertu dagoelako 
eta jendearengatik eta herrian ematen den elkarbizitzak asetzen duelako. Eta 
maila txikiagoan, % 1.3ak erantzun du bere burua Igeldon ikusten duela baina 

etxebizitzarengatik zalantza duela eta hizkuntzarengatik integratzea 
kostatzen zaiola. Hizkuntza dela-eta, euskaraz ez dakitenei euskara ikasteko 
baliabideak eskaintzea proposatzen da (ikastaroak…). 

Aldiz, galdera hau erantzun duten bizilagunen % 6.2ak bat egiten du kalea, hiria 
eta Donostian bizitzea nahiago duela adierazterakoan; eta seme alabek ere 
Donostian bizi nahi dutela eta Igeldon ez daudela gustura. % 3.5ak aipatu du ez 
duela bere burua Igeldon bizitzen ikusten zerbitzu faltagatik (garraioa, 
anbulategia, denda…). % 2.2ak aipatu du adina eta erosotasunagatik; eta 
azkenik, % 1.7ak ez du bere burua Igeldon bizitzen ikusten etxebizitzak garesti 
daudelako.  

Beraz, aztertzeko gaiak lirateke, besteak beste, honakoak: etxebizitzen gaia, 
zerbitzu falta, hizkuntza elementu integratzailea bilakatzea… 

18. Igeldon, orokorrean, integratua sentitzen zara?? 331 erantzun  (% 
97,3) 

 

 

 

 

 

 

Galdera hau erantzun duten herritarren gehiengoa % 41.4 nahiko integratua 
sentitzen da; % 31.1 oso integratua sentitzen da; % 20.5 gutxi integratua eta % 
6.9a oso gutxi integratua sentitzen da.  

Asko eta nahiko integratuak sentitzen direnak batuta % 72.5 dira eta kopuru 
txukuna den arren, arreta jarri beharko genioke gutxi eta oso gutxi integratuta 

sentitzen diren herritar kopuruari ere, biak batuta guztira, % 27,4 osatzen 
dutelako (ia galdera erantzun dutenen herena).  

19. Zergatik? 196 erantzun  (% 57,6) 

Galdera honetan Igeldon integratua edo ez sentitzearen arrazoiak jaso ditugu.  
 
Integratua sentitzearen arrazoi nagusietako bat bertakoa izatea dela aipatzen 
da; edo lagunak, familia eta bikotea bertakoa izatea; edo komunitate horren 
baitan sentitzea. Galdera hau erantzun duten bizilagunen % 37a kokatu da 
arrazoibide horretan. % 22ak bat egiten du Igeldon jendea atsegina eta irekia 
dela, harreman onak dituela (hemen bizilagun batek adierazi du koadrila 
Donostian duela), umeak eskolara eramateak harreman-sareak ireki dizkiola eta 
faktore horiek integrazioan lagundu dietela. % 16.8ak jaietan eta ekintzetan 
parte hartzen dutela eta modu horretan integratzea gustatzen zaiela erantzun 
du. 
 
Portzentaje baxuago baten, % 3.5ak adierazi du, urteak daramatzala Igeldon 
bizitzen baina integratzea kostatzen zaiola, koadrilak eginak daudenez plazara 
bakarrik jaistea kostatzen dela, gazteekin harremantzea kosta egiten dela, 
etorkinekin bereizketa nabaria dela, integratua dagoela baina zerbitzu eta ekintza 
gutxi daudela beste batzuekin partekatzeko. Aldiz, iritzi-multzo honen beste 
muturrean ageri da honako iritzia, interesa duenak, erraza duela integratzea. 

Bestalde, galdera erantzun duten bizilagunen % 12.2ak dio integratua ez 
sentitzearen arrazoi nagusia lagunik ez duela bertan dela, Donostian dituela 
lagunak, denbora gutxi daramala Igeldon bizitzen, beste herri batzuetatik etorri 
direla, taldeak eginak daudela, eta ekintzetan parte hartzen ez dutela. Etxetik 
kanpo denbora asko ematen duela eta denbora faltagatik integratzen ez dela 
ere erantzun du bizilagunen % 10.2ak.  

Maila txikiagoan, % 8.6ak erantzun du, hizkuntzagatik, adinagatik, izateko 
moduagatik eta Kaxkotik urrun bizi direlako ez direla integratzen. Eta azkenik, 
zerbitzurik ez dagoelako, Etume inoiz ez dela integratua egon eta jendeak gaizki 
begiratzen duelako, eta ez integratzea ere aukera propioa dela erantzun duten 
herritar batzuk ere izan dira ( % 4.08a). Aipatzen da baita Igeldon bi talde 
bereizten direla, Igeldokoak direnak ‘bertakoak’ eta Igeldon ‘bizi’ direnak. 

Halaber, kezken artean ageri da belaunaldi berriek ez dutela Igeldon bizitza 
egiten, ondorioz gazteen arteko harremanak ez direla sortzen, ezta herriarekiko 
harremana ere. Gazteak herrira erakartzeko zerbait pentsatu beharra adierazi 
da, gero eta gehiago nabari delako beraien falta eta horrek luzera bere ondorioak 
izan ditzakeelako. Gazte-lokala ez dagoenetik, gazteak herrian parte hartzera 
bultzatzea zaildu egin dela ere aipatu da. 

Arrazoiak ezagututa, arreta jarri beharko genuke honakoetan: kanpotarrekiko 
jarrera, harreman-sareak, gazteen arteko harremanak… 

20. Ezagutzen dituzun talde ezberdinak X.arekin markatu:282 
erantzun  (% 82,9) 

 

Galdera hau erantzun duten bizilagunek gehien ezagutzen dituzten elkarteak 
hauek dira: Herri kontseilua ( % 81.9 ), Din Din elkartea ( % 74.5 ) eta Itsas aurre 
( % 72.2). 

Portzentaje txikiagoan ezagutzen dute Lezkarri Abesbatza ( % 65.2 ), Igeldoko 
nekazal kooperatiba, (% 60.6) Kixmi (% 59.9), Lizardi Pelota eskola eta Ttonttorro 
jai batzordea (% 56).  

Maila baxuenean azaltzen dira, Mendizorrotz Guraso Elkartea (% 44.7) Ieltxo (% 
44.3) eta Euskara batzordea (% 25.5). 

21. Ezagutzen al duzu Igeldoko Herri Kontseiluaren 
funtzioa/dinamika?334 erantzun  (% 98,2) 

Galdera hau erantzun duten bizilagunen gehiengoak gutxi (% 35.6) edo oso gutxi 
(% 26) ezagutzen du Herri Kontseiluaren funtzioa eta dinamika. % 32.9ak 
nahikoa ezagutzen du eta asko % 5.4ak. Datuek erakusten dute ez dela Herri 
Kontseiluaren lana asko ezagutzen Igeldon, eta interesgarria litzateke organo 
honek egiten duen lanaren inguruko komunikazioa hobetzea.   

22. Zerbait aldatuko zenuke Herri Kontseiluan? Zer? 92 erantzun  (% 

27) 

Galdera hau erantzun dutenen herritarren artean, % 55ak Herri Kontseiluan 
zerbait aldatuko lukeela adierazi du, % 24ak ez dakiela erantzun du eta % 20ak, 
ez lukeela ezer aldatuko adierazi du.  

Zerbait aldatuko luketela erantzun dutenen artean, % 78ak komunikazioa, 
planifikazioa eta parte hartzeko espazioen inguruan egin ditu ekarpenak, 
honakoak aipatuz: komunikazio falta dagoela, lantzen ari diren gaien inguruko 
informazioa zabaltzea, parte hartzeko aukera gehiago, aktiboagoa, helburu 
zehatzak markatzea, beharrei kasu egitea, praktikotasuna eta herri batzarren 
garrantzia datak mantenduz. Batzarrak transmititzeko leku egokiak direla 
aipatzen da eta baita parte-hartzea bultzatzeko ere.  

Maila txikiagoan, % 12ak organoaren egitura, izaera eta baliabideen gainean 
egin ditu ekarpenak, honakoak aipatuz: idazkaria X urtetan aldatuko lukeela eta  
ekonomikoki ahalko balitz jornada osoan jarriko lukeela, udal bat bezala 
funtzionatzea gustatuko litzaiokeela, erabakiak hartzeko ahalmen eskasa duela, 
zonaldeka partaide gehiagoren beharra ere ikusten da eta azkenik, herri 
kontseiluko kideek herria ondo ezagutu behar dutela adierazi dute. Herri 
Kontseiluaren papera indartu egin behar dela azpimarratzen da. 

Aldiz, galdera erantzun duten bizilagunen % 7.2ak adierazi du, hizkuntza 

aldatuko luketela, gaztelera gehiago sartuko luketela banatzen den informazioan. 
Kontuan hartuta Igeldon bizi diren biztanle batzuk euskaraz ez dakitela, beraiek 
ere Igeldoko proiektuaren eta egunerokotasunaren parte sentitzeko bidaltzen 
den informazioaren laburpen txiki bat bidaltzea proposatzen da. Orri informatiboa 
bi hizkuntzetan bidaltzea ere proposatzen da. 

Ez dakiela erantzun dutenen artean, erdiak, Herri Kontseilua ez dutelako 
ezagutzen eta ez dakitelako nola funtzionatzen duen esan dute.  

23. Informatua sentitzen al zara Igeldoko gaien inguruan? 330 erantzun  

(% 97) 

Galdera hau erantzun dutenen gehiengo nabarmena  (% 53.9) nahiko informatua 
sentitzen da herriko gaien inguruan; beste % 10.9a, asko informatua sentitzen 
da. Bestalde, kontutan hartu behar dugu, gutxi informatuak sentitzen direnak 
%26.7a direla, eta % 8.5a, ezer ere ez. 

Nahiko informatuak sentitzen direnak dezente diren arren, komunikazioaren 
gaia hobetzeko kontua dela ondorioztatu genezake.  

24. Nola jasotzen duzu informazioa? Gehien erabiltzen dituzun 
kanalak markatu: 323 erantzun  (% 95) 

Gaur egun, herritarrek informazioa jasotzeko gehien erabiltzen duten kanala, orri 
informatiboa da (% 83.6). Bigarren gehien erabiltzen duten kanala, ahoz ahokoa 
da (% 54.5); Kartel informatiboak ere garrantzi handia daukate (% 35.3). 
Ondoren, hurrenez hurren sare sozialak (% 28.5), esku orriak (% 27.2), eta 
panelak ( % 25.7 ) ageri dira. 

25. Nola gustatuko litzaizuke jasotzea informazioa? Lehentasunen 

arabera, bakoitzari eman zenbaki bat (1 zk. lehentasun gutxien duena izanik eta 
7 zk. lehentasun gehien duena)  

 

 

 

 

 

 

 

 

 

Informazioa jasotzeko bitartekoen lehentasuna erabakitzeko orduan, galdera hau 
erantzun dutenen erantzunak hauek dira: 

Orri informatiboa da lehentasun nabaria duena. Item hori 290 bizilagunek bete 
dute eta horietatik % 74ak (hiru balore handienak batuta) hautatu du 
lehentasunezkotzat bitarteko hau. Lehentasunezkotzat hautatu ez dutenak % 18 
dira (hiru balore txikienak batuta) eta erdian kokatzen direnak % 7 dira. 

Abs. % Abs. % Abs. % Abs. % Abs. % Abs. % Abs. % Abs. %

Orri informatiboa 290 85 29 10,0 13 4,5 13 4,5 20 6,9 38 13,1 67 23,1 110 37,9

Sare sozialak 263 77 51 17,6 42 16,0 16 6,1 12 4,6 33 12,5 47 17,9 62 23,6

Panelak 259 76 20 6,9 39 15,1 68 26,3 46 17,8 52 20,1 25 9,65 9 3,47

Kartelak 255 75 11 3,8 41 16,1 63 24,7 59 23,1 47 18,4 25 9,8 9 3,53

Ahoz aho 258 76 21 7,2 34 13,2 40 15,5 41 15,9 49 19,0 48 18,6 25 9,69

Esku orria 261 77 15 5,2 48 18,4 34 13,0 48 18,4 57 21,8 43 16,5 16 6,13

Lehentasun-maila

Erantzun kop.

5 6 7
askogutxi

1 2 3 4

Sare sozialak ere ondo baloratuak daude. Item hau erantzun duten bizilagunen 
(263) % 53ak (hiru balore handienak batuta) hautatu du lehentasunezkotzat 
bitarteko hau. Lehentasunezkotzat hautatu ez dutenak % 40 dira (hiru balore 
txikienak batuta) eta erdian kokatzen direnak % 5. Hemen ikusten da, gehiengoa  
sare sozialen erabileraren aldekoak diren arren, alde ez daudenen kopurua ere 
handia dela. 

Ahoz ahokoaren kasuan, item hau erantzun duten bizilagunen artean (258), % 
48 dira (hiru balore handienak batuta) lehentasunezkotzat bitarteko hau hautatu 
dutenak. Lehentasunezkotzat hautatu ez dutenak % 35 dira (hiru balore txikienak 
batuta) eta erdian  % 16a kokatzen da. Hemen erdiko baloreak (4), eta gorakoek 
(5,6,7) dute garrantzia. 

Esku orriaren erabilerari buruz, item hau erantzun duten bizilagunen artean 
(261), % 44 dira (hiru balore handienak batuta) lehentasunezkotzat bitarteko hau 
hautatu dutenak. Lehentasunezkotzat hautatu ez dutenak % 36 dira (hiru balore 
txikienak batuta) eta erdian % 18a kokatzen da. Kasu honetan, bi puntetako 
baloreak txikiak dira, baina, erdikoa eta gorako bi baloreak garrantzizkoak dira. 

Panelak eta kartelen arteko konparaketa egiten badugu, panelen kasuan, item 
hori erantzun duten bizilagunen % 49ak (hiru balore handienak batuta) hautatu 
du lehentasunezkotzat bitarteko hori; eta kartelen kasuan, % 45ak. 
Lehentasunezkotzat hautatu ez dutenak (hiru balore txikienak batuta) % 33 dira 
panelen kasuan eta % 31 kartelen kasuan. Oso parekatuak daude. Erdiko 
balorea handia da (%23) kartelen erabilerarako. Aipatu nahi dugu kartelen 
inguruan jaso dugun ohar bat, zeinean adierazten den kartelak jarri bai baina 
gero erretiratzea komeni dela, bestela lurrera erori eta belarretan geratzen direla. 

3.3. Azpiegiturak eta zerbitzuak 

Atal honek 4 galdera hartzen ditu bere baitan (26.galderatik 29.enera). Galderaz 

galdera aztertu dugu informazioa: 

26. Egunerokotasunean zeintzuk dira, zuretzako, azpiegitura eta 
zerbitzuen alorrean, Igeldon dauden arazo/behar nabarmenenak? 238 
erantzun ( % 70) 

Galdera hau erantzun duten bizilagunen arabera, azpiegitura eta zerbitzuen 
artean arazo eta behar nabarmenenak ondorengo hiru hauek dira: 

• Bide eta espaloien konponketa eta mantentzea. Herri bideak 
berreskuratzea: galdera erantzun duten bizilagunen % 60ak aipatu du behar 
hau. 

• Denda baten beharra: galdera erantzun duten bizilagunen % 41k aipatu du 
behar hau. 

• Autobus-zerbitzu hobea, bai ordutegi bai eta ibilbide aldetik ere landa 
ingurura zabalduz: galdera erantzun duten bizilagunen % 37.4k aipatu du 
behar hau. 

 
Maila baxuagoan bada ere ondorengo behar hauek ere behin eta berriro agertu 
dira: 
 
• Kobertura eta internet konexioa hobetzea. 
• Osasun zerbitzu eta farmazia. 
• Zaborra: birziklatzeko zaborrontzi gehiago. 
• Seinalizazio eta argiztapena hobetzea. 
• Ur publiko eta edangarriaren falta. 
 
Gutxiagotan errepikatu badira ere aipatzekoak dira: 
• 3.adinerako zerbitzuak. 
• Liburutegi edo lokal soziala. 
• adinerako nahiz gazteentzako gunea. 
• Etxebizitzak.  
• Hilerriaren kudeaketa. 

• Kirol instalakuntzak.  
• Segurtasun falta. Gauez lapurretak eta ekintza bandalikoak. 

Hurrengo hiru galderen (27,28 eta 29. galdera) azterketa taula baten bidez landu 
dugu, elkarrekiko loturak hobe adierazteko.  

27.  Azaldu zure asebetetze-maila ondorengo zerbitzuen inguruan 
28. Aurreko galderarekin lotutako edozein ohar edo azalpen eman 
nahi baduzu, adierazi hemen, mesedez. 
29. Ba al duzu hobetzeko proposamenik? Zehaztu zure proposamena 
eta azaldu nola garatuko zenukeen. 

Taula honetan jaso dugu azpiegitura eta zerbitzu bakoitzarekiko asebetetze-mailaren portzentajeak, eta baita, bakoitzarekiko parte 
hartzaileek adierazitako gabezi eta hobetzeko proposamen guztiak ere. 

 

AZPIEGITURA EDO 

ZERBITZUA 

PORTZENTAJEAK GABEZIAK ETA OHARRAK HOBETZEKO 

PROPOSAMENAK 

BIDEAK ETA ESPALOIAK 

 

 
 

 

ERANTZUN KOPURUA: 328 (%96) 

Ez nago pozik: 250 (%76,2) 

Besterik gabe: 54 (%16,5) 

Pozik nago: 24 (%7,3) 

Oso pozik nago: 0 (%0) 

-Espaloiak falta eta daudenak egoera txarrean. 

-Umeen aulkiarekin espaloian ezin joan. 

-GR bidea txukundu. 

-Utzikeria. 

-Espaloia kaskotik kanpinera eta ameztira. 

-Bidegorria. 

-Kotxeak espaloian aparkatzea debekatu. 

-Baserri bideetako asfaltoa berritu (agiti) edo 

bide batzuetan asfaltoa jarri. 

-Zebrabidea behar Gudamendiko 

bidegurutzean. 

-Errepideko marrak margotu. 

-Motorrentzat aparkalekua. 

-Bentalegreko sarrerarako rotonda, 

semaforoa...jarri. 

-Auzolana martxan jarri eta proiektua 

Donostiako udalean aurkeztu. 

-Barandilla jarri. 

GARBIKETA ETA 

MANTENIMENDUA 

 

ERANTZUN KOPURUA: 321 (%94) 

Ez nago pozik: 97 (%30,2) 

Besterik gabe: 114 (%35,5) 

Pozik nago: 98 (%30,5) 

Oso pozik nago: 12 (%3,7) 

 

 

 

 

 

-Maiztasun handiagoarekin garbitu. 

-Euriarekin errepidean ura. 

-Arreta gehiago jartzea legez kanpoko obretan, 

lur betetzetan, baso mozketan eta horien 

garbiketan. 

- Bide ertzetako zuhaitz  batzuk oso okerturik 

daude  

 

-Herri bideak maizago garbitzea eskatu. Urtean 

2 edo 3tan. 

-Lur jabeak euren lurrak txukuntzera behartu 

- Espaloiak garbitzea 

-Udalak Igeldori lehentasuna ematea baso-

suteetan, terrenoak garbitzeko garaian. 

FAROLAK ETA ARGIA 

 

ERANTZUN KOPURUA: 318 (%94) 

Ez nago pozik: 121 (%38,1) 

Besterik gabe: 99 (%31,1) 

Pozik nago: 81 (%25,5) 

Oso pozik nago: 17 (%5,3) 

-Argi kutsadurarik gabe ondo. 

 

-Argindar kableak lurperatu. 

-Farola gehiago. 

-Gabonetako argiak plazan 

-Argiztatzea bideetan 

 

SANEAMENDUA ETA URA 

 

ERANTZUN KOPURUA: 303 (%89) 

Ez nago pozik: 38 (%12,5) 

Besterik gabe: 86 (%28,4) 

Pozik nago: 155 (%51,2) 

Oso pozik nago: 24 (%7,9) 

-Ur publikoa leku batzuetan falta. 

-Urari presioa falta. 

-Errekastoak mantendu. 

-Iturri gutxi. 

-Uraren kalitatea ona da. 

 

-Ur publikoaren eskuragarritasuna herri guztira 

zabaldu. 

KOBERTURA 

 

ERANTZUN KOPURUA: 309 (%91) 

Ez nago pozik: 202 (%65,4) 

Besterik gabe: 69 (%22,3) 

Pozik nago: 29 (%9,4) 

Oso pozik nago: 9 (%2,9) 

 

 

 

 

 

 

 

-Kobertura txarra. 

-Antena gertu jartzerik nahi ez. 

-Googlemapsen helbide batzuk falta. 

SEINALIZAZIOA 

 

ERANTZUN KOPURUA: 310 (%91) 

Ez nago pozik: 75 (%24,2) 

Besterik gabe: 139 (%44,8) 

Pozik nago: 88 (%28,4) 

Oso pozik nago: 8 (%2,6) 

-Ispiluak falta eta daudenak egoera txarrean. 

-Bigarren mailako bideetan egurrezko panelak. 

-Bentalegreko irteera arriskutsua. 

Abiadura gutxitzeko zerbaiten beharra. 

-Bariantean kaskoari buruzko informazioa falta. 

-Karrera edo maratoiak direla eta igande 

goizetan  bidea ixten dute biztanleok ezer jakin 

gabe eta ez igo ez jaitsi geratzen gara.. 

- Murgil bidean kotxeak, motoak eta 

bizikletak abiadura handian dabiltza eta 

animaliak pasa daitezke, arrisku egoerak sortuz. 

-Indarrean ez dauden seinaleak kendu. 

-Bide estuetan karabanen debekurako seinaleak 

jarri. 

-Udalari eskatu, maratoi edo karrera bat 

dagoenean, albergearen parean aurrez  panel bat 

jartzeko bidea itxi behar duten eguna eta ordua 

informatuz. 

-Landa guneko errepideak erregulatzea 

 

 

GARRAIOAK/AUTOBUSA 

 

ERANTZUN KOPURUA: 320 (%94) 

Ez nago pozik: 121 (%37,8) 

Besterik gabe: 75 (%23,4) 

Pozik nago: 110 (%34,4) 

Oso pozik nago: 14 (%4,4) 

-Autobusa maizago. 

-Geltoki batzuetan markesina falta. 

-Ibilbidea moztu. 

-Ordutegia zabaldu goiz gau eta asteburuetan. 

-Landa inguruetan falta. 

-Atzerapenak ordutegian. 

-Bizikleta sartzen utzi. 

-Markesinak jarri. 

-Autobus txikiagoa. 

-Ordutegia zabaldu: goizeko zazpietan jarri eta 

gauean 21:30etakoa kendu eta 23:00etan eta 

24:00etan jarri. 

-Landa inguruan garraio zerbitzua jarri. 

-Ibilbidea aldatu: Igeldo-Ondarretalanzadera 

jarri edo puntuetan zuzena eta erdietan luzea. 

-Bizikleta busean igotzeko neurriak hobetu. 

- Donostiako Udalak erabakitzen duen gune 

batean aparkatzeko aukera izateko, 

aparkamendu txartela (viñeta) lortzea. 

ZABORRAK 

 

ERANTZUN KOPURUA: 322 (%95) 

Ez nago pozik: 86 (%26,7) 

Besterik gabe: 98 (%30,4) 

Pozik nago: 122 (%37,9) 

Oso pozik nago: 16 (%5) 

-Kanpineko zabortegia. 

-Landa inguruetan zaborrontziak falta. 

-Organikoaren zaborrontzia eta konposta 

bultzatu. Garbigunea falta. 

 

-Birziklatzeko kontenedore gehiago jarri. 

-Konposta bultzatu. 

-Arratoien aurkako garbiketa. 

-Jendea hezi edo isunak jarri. 

-Edukiontziak lurperatu. 

POSTA ZERBITZUA 

 

ERANTZUN KOPURUA: 313 (%92) 

Ez nago pozik: 26 (%8,3) 

Besterik gabe: 91 (%29,1) 

Pozik nago: 171 (%54,6) 

Oso pozik nago: 25 (%8) 

-Buzoia falta. 

. 

-Postaria maiztasun handiagoarekin 

HILERRIA 

 

ERANTZUN KOPURUA: 259 (%76) 

Ez nago pozik: 19 (%7,3) 

Besterik gabe: 145 (%56) 

Pozik nago: 79 (%30,5) 

Oso pozik nago: 16 (%6,2) 

 -Garbiketa eta mantenua hobetu. 

ESKOLA 

 

ERANTZUN KOPURUA: 263 (%77) 

Ez nago pozik: 63 (%24) 

Besterik gabe: 146 (%55,5) 

Pozik nago: 54 (%20,5) 

Oso pozik nago: 0 (%0) 

-Bigarren hezkuntza falta. 

-Sarrera ordutegia aurreratu. 9:00etan 

-Baratza falta. 

-Bertan sukaldatzea. 

-Herriko integrazioan laguntzen du. 

-Goiko sarrerako parkinean lokatza sortzen dela 

eta lurrean plastikoa jarri beharrean materiala 

aldatu. 

-Jangela zerbitzua aldatu bertan sukaldatuz. 

-Bilinguismoa gehiago bultzatu. 

-Langileen eta herritarren arteko elkarlana 

bultzatu. 

ELIZA 

 

ERANTZUN KOPURUA: 255 (%75) 

Ez nago pozik: 107 (%42) 

Besterik gabe: 103 (%40,4) 

Pozik nago: 37 (%14,5) 

Oso pozik nago: 8 (%3,1) 

-Apaiza aldatu. 

-Lezkarrik abestu ahal izatea. 

-Eliza atzeko lokala herriarentzat. 

-Hildakoari agur ez erlijiosoa egiteko lekua falta. 

 

 

 

ESKOLAKO KANTXAK 

 

ERANTZUN KOPURUA: 261 (%77) 

Ez nago pozik: 12 (%4,6) 

Besterik gabe: 86 (%33) 

Pozik nago: 135 (%51,7) 

Oso pozik nago: 28 (%10,7) 

 

 

-Estalpea. 

-Hormigoi gehiegi. 

 

PARKEA 

 

ERANTZUN KOPURUA: 281 (%83) 

Ez nago pozik: 10 (%3,6) 

Besterik gabe: 99 (%35,2) 

Pozik nago: 143 (%50,9) 

Oso pozik nago: 29 (%10,3) 

-Mantenimendu hobea. 

-Adin jakin batentzako bakarrik. 

PLAZA 

 

ERANTZUN KOPURUA: 299 (%88) 

Ez nago pozik: 15 (%5) 

Besterik gabe: 97 (%32,4) 

Pozik nago: 165 (%55,2) 

Oso pozik nago: 22 (%7,4) 

-Eraberritu beharra. 

-Komun publikoen garbitasun falta. 

-Hondarra jarri. 

-Tristea.  

-Plazako kanpaiek bizilagunen deskantsua 

oztopatu, batez ere, asteburuetan. 

-Ranpa jarri plazara jaisteko. 

-Beheko parkineko zuhaitzak moztu etxeei 

argitasuna emateko. 

-Beste taberna bat bizia emateko. 

-Konponketak. 

- Plazako kanpaiaren goizeko orduak atzeratzea, 

batez ere, asteburuetan. 

FRONTOIA 

 
 

ERANTZUN KOPURUA: 282 (%83) 

Ez nago pozik: 50 (%17,7) 

Besterik gabe: 89 (%31,6) 

Pozik nago: 128 (%45,4) 

Oso pozik nago: 15 (%5,3) 

. 

-Itxitura txarra eta ura sartu. 

-Hezetasun handia eta irristakorra. 

-Argiak gau osoan piztuta maiz. 

 

 

 

 

-Argi automatikoa 24:00etan itzaltzea. 

-Beste kiroletarako ere egokitu: tenisa, 

saskibaloia… 

-Estalpea hobetzea. 

-Pareta konpondu eta berdez margotu. 

-Erabileraren informazio panela jarri. 

KULTUR ETXEA 

 

ERANTZUN KOPURUA: 268 (%79) 

Ez nago pozik: 27 (%10,1) 

Besterik gabe: 89 (%33,2) 

Pozik nago: 145 (%54,1) 

Oso pozik nago: 7 (%2,6) 

-Usain txarra. 

-Gela intsonorizatuen beharra. 

-Ikastaro eskaintza handitu: sendabelarrak eta 

kirol eskaintza handiagoa. 

 

-Gela batzuk intsonorizatzea. 

-12 urtetik gorakoentzako eskaintza eta 

espazioa. 

-Haurrentzako abesbatza sortu. 

-Aktiboagoa ekintza gehiagorekin. 

-Udan zinema plazan. 

-Liburutegia. 

-Eskola zaharrarekin erabilera banatu: bilerak 

eskola zaharrean… 

-Zirkuitu kultural handiagoa beste herriekin 

kontaktatuz. 

 -Web/blog/foroa sortu. 

-Donostiako udalak gastu guztiak ordaintzea 

-Dekorazioa aldatu. 

-Liburutegia jarri. 

-Gela polibalente gehiago. 

OSTALARITZA 

 

ERANTZUN KOPURUA: 291 (%86) 

Ez nago pozik: 26 (%8,9) 

Besterik gabe: 90 (%30,9) 

Pozik nago: 153 (%52,6) 

Oso pozik nago: 22 (%7,6) 

 -Tabernen artean ordutegia adostu. 

-Herriaren garapenean inplikatu. 

DIN DIN ELKARTEA 

 

ERANTZUN KOPURUA: 249 (%73) 

Ez nago pozik: 3 (%1,2) 

Besterik gabe: 56 (%22,5) 

Pozik nago: 148 (%59,4) 

Oso pozik nago: 42 (%16,9) 

-Bazkide batzuen txukuntasun falta. 

-Erdara gehiegi. 

-Oso ongi gestionatua. 

-Txukuntasuna behartu. 

-Arauak errespetarazi. 

-Erretzea debekatu. 

-Ekintza gehiago antolatu 

 

BESTERIK  -Dendaren beharra eta azoka herriko 

produktuekin. 

-Gazte eta zaharrentzako tokia falta 

-Parkinean kotxe abandonatu gehiegi. 

-Donostiako udalaren aldetik utzikeria zerbitzu 

-Denda herriko produktuekin. 

-Eraikin guztietan informazioa bi hizkuntzetan. 

-Gasa etxe guztietara. 

-Etxebizitza arazoa. 

-Auto-karabanentzat espazioa. 

-Mediku zerbitzua. 

guztietan. 

-Zerbitzu gehienak kaskoan baina landa 

guneetan falta. 

-Neguan jendea egoteko toki goxoa falta. 

-Suhiltzaileen zerbitzu eskasa. 

-Kixmiren lan ikaragarria. 

 

-Polikiroldegia. 

-Herri Kontseiluan zonalde desberdinetako jendea 

egotea egoeren berri jakiteko. 

-Zerbitzuak hobetzeko udalerri bihurtzea eta 

bestela, igeldotarrei konpetentzien eskuduntza 

ematea. 

-Lizardiari bizia eman mahaiak jarriz. 

Zerbitzuekiko asebetetze-maila (portzentajeak barne) jasotzen duen taula: 

 

Laburbilduz, herriko azpiegitura eta zerbitzuen alorrean honako ondorio hauek  
atera genitzake: 

Parte-hartzaileek hobekien baloratzen dituzten azpiegitura eta zerbitzuen 
ondorioak ‘Pozik nago’ eta ‘Oso pozik nago’ aukerak batuz atera ditugu. Izan ere, 
parte-hartzaileen oso portzentaje txikiak aukeratu du “oso pozik nago” aukera, 
positiboki baloratzerakoan gehienak ‘Pozik nago’ zutabean kokatu dira. Hauxe 
da, bada, bi baloreak batuz, hobekien baloratutakotik gaizkien baloratutakora 
ateratzen zaigun azpiegitura eta zerbitzuen zerrenda: 

• Din Din elkartea: item hau erantzun duten bizilagunen % 59.4a pozik 
ageri da elkartearekin, eta % 16.9a oso pozik; guztira, % 76.3ak 
ekartearekiko balorazio positiboa egiten du.  

• Eskola: item hau erantzun duten bizilagunen % 55.5a pozik ageri da 
eskolarekin, eta % 20.59a oso pozik; guztira, % 76ak eskolarekiko 
balorazio positiboa egiten du.  

• Posta Zerbitzua: item hau erantzun duten bizilagunen % 54.6a pozik 
ageri da zerbitzuarekin, eta % 8a oso pozik; guztira, % 62.6ak 
zerbitzuarekiko balorazio positiboa egiten du.  

• Eskolako kantxa:item hau erantzun duten bizilagunen % 51.7a pozik 
ageri da kantxarekin, eta % 10.7a oso pozik; guztira, % 62.5ak 
kantxarekiko balorazio positiboa egiten du.  

Abs. % Abs. % Abs. % Abs. % Abs. %

Bide eta espaloiak 328 96 250 76,2 54 16,5 24 7,3 0 0

Garbiketa eta mantenua 321 94 97 30,2 114 35,5 98 30,5 12 3,7

Farolak eta argiak 318 94 121 38,1 99 31,1 81 25,5 17 5,3

Saneamendua eta ura 303 89 38 12,5 86 28,4 155 51,2 24 7,9

Kobertura 309 91 202 65,4 69 22,3 29 9,4 9 2,9

Seinalizazioa 310 91 75 24,2 139 44,8 88 28,4 8 2,6

Garraioak eta autobusa 320 94 121 37,8 75 23,4 110 34,4 14 4,4

Zaborrak 322 95 86 26,7 98 30,4 122 37,9 16 5,0

Posta zerbitzua 313 92 26 8,3 91 29,1 171 54,6 25 8,0

Hilerria 259 76 19 7,3 145 56,0 79 30,5 16 6,2

Eskola 263 77 0 0,0 63 24,0 146 55,5 54 20,5

Eliza 255 75 107 42,0 103 40,4 37 14,5 8 3,1

Eskolako kantxak 261 77 12 4,6 86 33,0 135 51,7 28 10,7

Parkea 281 83 10 3,6 99 35,2 143 50,9 29 10,3

Plaza 299 88 15 5,0 97 32,4 165 55,2 22 7,4

Frontoia 282 83 50 17,7 89 31,6 128 45,4 15 5,3

Kultur etxea 268 79 27 10,1 89 33,2 145 54,1 7 2,6

Ostalaritza 291 86 26 8,9 90 30,9 153 52,6 22 7,6

Din Din Elkartea 249 73 3 1,2 56 22,5 148 59,4 42 16,9

Erantzun kop. Ez nago Pozik Besterik gabe Pozik nago Oso pozik nago

• Plaza: item hau erantzun duten bizilagunen % 55.2a pozik ageri da 
plazarekin, eta % 7.4a oso pozik; guztira, % 62.5ak plazarekiko balorazio 
positiboa egiten du.  

• Parkea: item hau erantzun duten bizilagunen % 50.9a pozik ageri da 
parkearekin, eta % 10.3a oso pozik; guztira, % 61.2ak parkearekiko 
balorazio positiboa egiten du.  

• Ostalaritza: item hau erantzun duten bizilagunen % 52.6a pozik ageri da 
ostalaritzarekin, eta % 7.6a oso pozik; guztira, % 60.1k ostalaritzarekiko 
balorazio positiboa egiten du. 

• Saneamendua eta ura:  item hau erantzun duten bizilagunen % 51.2a 
pozik ageri da saneamenduarekin, eta % 7.9a oso pozik; guztira, % 59.1k 
saneamenduarekiko balorazio positiboa egiten du. 

• Kultur etxea: item hau erantzun duten bizilagunen % 54.1a pozik ageri 
da kultur etxearekin, eta % 2.6a oso pozik; guztira, % 56.7ak kultur 
etxearekiko balorazio positiboa egiten du. 

• Frontoia: item hau erantzun duten bizilagunen % 45.4a pozik ageri da 
frontoiarekin, eta % 5.3a oso pozik; guztira, % 50.7ak frontoiarekiko 
balorazio positiboa egiten du. 

• Zaborrak: item hau erantzun duten bizilagunen % 37.9a pozik ageri da 
zaborrekin, eta % 5a oso pozik; guztira, bi baloreak batuz, % 42.9ak 
zaborrekiko balorazio positiboa egiten du. Kontuan hartu behar dugu, 
halere, % 26.7a ez dagoela pozik, eta % 30.4ak erdibideko balorazioa 
egiten duela (Besterik gabe). 

• Garraioak eta autobusa: item hau erantzun duten bizilagunen % 34.4a 
pozik ageri da zerbitzuarekin, eta % 4.4a oso pozik; guztira, bi baloreak 
batuz, % 38.8ak autobus-zerbitzuarekiko balorazio positiboa egiten du. 
Kontuan hartu behar dugu, halere, % 37.8a ez dagoela pozik, eta % 
23.4ak erdibideko balorazioa egiten duela (Besterik gabe). 

• Hilerria: item hau erantzun duten bizilagunen % 30.5a pozik ageri da 
zerbitzuarekin, eta % 6.2a oso pozik; guztira, bi baloreak batuz, % 36.7ak 
zerbitzuarekiko balorazio positiboa egiten du. Kontuan hartu behar dugu, 
hala ere, item hau erantzun duten bizilagunen erdiak baino gehiagok (% 
56) Besterik gabe erantzun duela. 

• Garbiketa eta mantenua: item hau erantzun duten bizilagunen % 30.5a 
pozik ageri da zerbitzuarekin, eta % 3.7a oso pozik; guztira, bi baloreak 
batuz, % 34.3ak zerbitzuarekiko balorazio positiboa egiten du. Kontuan 
hartu behar dugu, halere, % 30.2a ez dagoela pozik, eta % 35.5ak 
erdibideko balorazioa egiten duela (Besterik gabe). 

• Seinalizazioa: item hau erantzun duten bizilagunen % 28.4a pozik ageri 
da seinalizazioarekin, eta % 2.6a oso pozik; guztira, bi baloreak batuz, % 
31k seinalizazioarekiko balorazio positiboa egiten du. Hala ere, kontuan 
hartu behar da, item hau erantzun duten bizilagunen % 44.8 Besterik 
gabe erantzun duela. 

• Farolak eta argiak: item hau erantzun duten bizilagunen % 25.5a pozik 
ageri da zerbitzuarekin, eta % 5.3a oso pozik; guztira, bi baloreak batuz, 
% 30.8ak zerbitzuarekiko balorazio positiboa egiten du. Kontuan hartu 
behar dugu, halere, % 38.1a ez dagoela pozik, eta % 31.1k erdibideko 
balorazioa egiten duela (Besterik gabe). 

 



 

3. Ondorioak 
 

31 
 

• Eliza: item hau erantzun duten bizilagunen % 14.5a pozik ageri da elizarekin, 
eta % 3.1a oso pozik; guztira, bi baloreak batuz, % 17.6ak elizarekiko 
balorazio positiboa egiten du. Baina pozik ez daudenak nabarmen gehiago 
dira, item hau erantzun duten bizilagunen % 42a ez dagoelako pozik, eta % 
40ak Besterik gabe erantzun duelako. 

• Kobertura:item hau erantzun duten bizilagunen % 9.5a pozik ageri da 
koberturarekin, eta % 2.9a oso pozik; guztira, bi baloreak batuz, % 12.3ak 
koberturarekiko balorazio positiboa egiten du.Baina pozik ez daudenak 
nabarmen gehiago dira, item hau erantzun duten bizilagunen % 65.4a ez 
dagoelako pozik, eta % 22.3ak Besterik gabe erantzun duelako. 

• Bide eta espaloiak: item hau erantzun duten bizilagunen % 7.3a pozik ageri 
da bide eta espaloiekin, eta inor ez da oso pozik ageri. Aldiz, item hau 
erantzun duten bizilagunen % 76.2a ez dago pozik, eta %16.5ak ere Besterik 
gabe erantzun du. 

Aipatu behar dugu baita ere, gabeziak hautematerakoan, parte-hartze handia 
izan dela, 265 bizilagunek (% 78ak) eman baitute euren iritzia. Guztira 1.100 
gabezi bildu dira. Nabarmen gehien errepikatu direnak Bide eta espaloien 
alorrean, garraioan eta denda baten beharrean izan dira. Portzentaje txikiagoan 
bada ere, gabezia asko jaso dira garbiketa eta mantenimenduan, osasun 
arloan (anbulategi eta farmazia), eta zaborraren arloan ere.  

Hobetzeko proposamenak, berriz, 77 bizilagunek (%23) eman dituzte. Guztira 
120 proposamen bildu dira. Gehien errepikatu direnak Bide eta espaloien 
alorrean eta garraioaren inguruan izan dira. Nabarmen parte-hartze txikiagoa 
izan da proposamenak egiterakoan. Maila txikiagoan bada ere, proposamen 
asko jaso ditugu Kultur eskaintzaren inguruan ere.  

3.4. Garapen ekonomikoa 

Atal honek 3 galdera hartzen ditu bere baitan (30.galderatik 32.enera). Galderaz 
galdera aztertu dugu informazioa: 

30. Historian zehar gaur egun arte, hainbat jarduera ekonomiko izan 
dira Igeldon eman direnak: baserria, itsasoa, aisia, turismoa, harri-
langintza, igeltserotza, iturgintza, arotz-lanak...eta abarrekin lotura 
dutenak. Igeldok ekonomikoki garatzen jarraitzeko, non jarri beharko 
genituzke gure indarrak? 155 erantzun  (% 45,5) 

Galdera hau erantzun duten bizilagunen gehiengo nabarmenak (% 70 inguru) 
Aisia, Turismoa eta Baserria arloen konbinazioa, herria ekonomikoki garatzeko 
aukera nagusitzat jo dute. Kasu gehienetan hiru arlo hauen arteko elkar lotura 
nabarmendu dute eta arloen uztarketa horrek potentzialidade handiko jarduerak 
eskaintzea ekar lezakeela-eta, horiek bultzatzeko ekimenak beharrezkoak direla 
azpimarratu dute. 

Hala ere, galdera hau erantzun duten igeldotarren artean, badaude turismoa eta 
ostalaritza bultzatzearen aurkako jarrera garbia adierazi dutenak (% 2 inguru). 

Herriko zerbitzuak eta merkataritza indartzearen beharra ere estrategikotzat 
jo dute galdera hau erantzun duten bizilagunen % 8 inguruk, eta azpiegiturak 
hobetzearen beharra ere nabarmendu da bizilagunen artean. 

Industria gune txiki bat sortzea komenigarria izan daitekeela ere aipatu dute 
bizilagunen % 5 inguruk.  

Era askoz murritzagoan ageri dira bestelako jarduera hauek: itsasoarekin 
lotutakoak, harri-langintza, ikerketa eta garapenarekin lotukoak, eta burujabetza 
energetikoa lortzea bideratutakoak. 

31. Garrantzitsua da Igeldoren zabalkuntza eta hazkundearen norabidea 
definitzea; hortaz, nolakoa nahiko zenuke izatea etorkizunean garapen 
urbanistikoa? 

 

 

 

Adostasun maila handiena jaso duten esaldiak bigarrena “Igeldotarren 
etxebizitza beharrak kontuan hartu behar dira, baina Igeldok jatorrizko nekazal 
izaera gordetzeko, hazkunde urbanistikoa ahal den guztia murriztu behar da” eta 
laugarrena “Garapen urbanistikoa aurrera eramateko orduan, ingurumenaren 
babesak lehentasuna eduki behar du”  izan dira. Izan ere, item edo esaldi 
bakoitza erantzun duten bizilagunen % 90a baino gehiago ados agertu da 
baieztapen horiekin (Ados nago eta Guztiz ados nago aukeren baloreak batuta). 
Hala ere, adostasuna era garbiagoan adierazi da azkeneko baieztapenaren 
kasuan, segur aski elementu polemikorik ez duelako.  

Aurreneko esaldiak ere “Hazkunde ertaina bultzatu behar da, Igeldok egun ez 
dituen zerbitzuak (supermerkatua, kiroldegia…) edukitzeko aukera izan dezan”, 
galdera erantzun duten bizilagunen gehiengoaren adostasuna lortu du, 
aurrekoek jasotakoa baino maila txikiagoan bada ere (% 74.2). 

Azkenik, hirugarren esaldia “Hazkunde urbanistiko handiagoa bultzatu behar da 
(gehiegizkoa izan gabe), Igeldok turismoa, ostalaritza...bezalako jarduerak 

Abs. % Abs. % Abs. % Abs. % Abs. %

Hazkunde ertaina bultzatu behar da, Igeldok egun 

ez dituen zerbitzuak (supermerkatua, kiroldegia…) 

edukitzeko aukera izan dezan. 291 86 25 8,6 50 17,2 145 49,8 71 24,4

Igeldotarren etxebizitza beharrak kontuan hartu 

behar dira, baina Igeldok jatorrizko nekazal izaera 

gordetzeko, hazkunde urbanistikoa ahal den guztia 

murriztu behar da. 300 88 3 1,0 19 6,3 158 52,7 120 40,0

Hazkunde urbanistiko handiagoa bultzatu behar da 

(gehiegizkoa izan gabe), Igeldok turismoa, 

ostalaritza… bezalako jarduerak garatu ditzan eta 

bere etorkizun ekonomikoan aurrera egiteko aukera 

izan dezan, gune industrial baten aukera baztertu 

gabe. 288 85 90 31,3 102 35,4 81 28,1 15 5,2

Garapen urbanistikoa aurrera eramateko orduan, 

ingurumenaren babesak lehentasuna eduki behar 

du. 296 87 2 0,7 6 2,0 108 36,5 180 60,8

Erantzun kop. Ez nago batere ados Ez nago ados Ados nago Guztiz ados nago

garatu ditzan eta bere etorkizun ekonomikoan aurrera egiteko aukera izan dezan, 
gune industrial baten aukera baztertu gabe” da item edo esaldi hori erantzun 
duten gehiengoaren desadostasuna jaso duen bakarra, bizilagunen % 66.7 
desados ageri baita ( Ez nago batere ados % 31.3 eta Ez nago ados % 35.4). 

Garbi ulertu daiteke Igeldotarrentzat garapen urbanistikoa aurrera eramateko 
orduan ingurumenaren babesak duen garrantzia, baita Igeldoren jatorrizko izaera 
babesteak ere duena.  

Ondorioztatu daiteke ere, galdera hau erantzun duten bizilagunen arabera, 
Igeldoren garapen urbanistikoan eman beharreko pausoak, igeldotarren 
etxebizitza beharrak asetzeko eta zerbitzuak hobetzeko bidean eman behar 
direla. Aldiz, ekonomikoki aurrera egiteko helburuarekin bultzatutako hazkunde 
urbanistikoak eta gune industrial baten aipamenak kontrako jarrera edo 
gutxienez mesfidantza sortzen du. Azpimarratu daiteke, galdetegi honetan parte 
hartu duten igeldotarren gehiengoak ez duela hazkunde urbanistiko 
garrantzitsuen beharrik Ikusten. 

Bestaldetik, aipatu dugu bizilagunen kopuru handi batek aurreneko “Hazkunde 
ertaina bultzatu behar da, Igeldok egun ez dituen zerbitzuak (supermerkatua, 
kiroldegia…) edukitzeko aukera izan dezan” eta bigarren esaldiarekin 
“Igeldotarren etxebizitza beharrak kontuan hartu behar dira, baina Igeldok 
jatorrizko nekazal izaera gordetzeko, hazkunde urbanistikoa ahal den guztia 
murriztu behar da” adostasuna adierazi dutela. Bi esaldiak uztargarriak izan 
daitezkeen elementuak badituzte ere, garapen urbanistikoa aurrera eramateko 
momentuan ikuspuntu guztiz desberdinak jasotzen dituzte. Bigarrenak hazkunde 
urbanistikoa ahal den neurrian murriztean jartzen du garrantzia, bakarrik 
igeldotarren behar nagusiak (etxebizitza) asetzeak justifikatuko luke hazkunde 
urbanistikoa, ahal den neurrian Igeldo dagoen bezala mantentzearen ideiari 
eutsiz. Aurreneko esaldiak aldiz, aurrez hazkunde urbanistikoa beharrezkotzat 
jotzen du esanguratsuak izan daitezkeen zerbitzuak lortzeko (kiroldegia, 
supermerkatua….) helburuarekin, bere bizilagunen ongizatea bermatzeko Igeldo 
neurri minimo bat izatera iritsi behar dela azpimarratuz.  

Gai honen inguruan herritarren iritzia hobeto argitzea garrantzitsua izan 
daiteke etorkizunari begira, herritarren artean adostutako plan urbanistiko 
batera abiatu asmoz.. 

32. Igeldoren garapenari buruz, beste zerbait aipatu nahiko zenuke? 
92 erantzun  (% 27) 

Galdera hau erantzun duten bizilagunen % 35 inguruk beharrezkoa jotzen dute 
Igeldon ekoizten diren produktuei irteera emateko bitartekoak martxan 
jartzea, eta horien artean aipatu dira nagusiki, denda edo azokak. Bertako 
kontsumoa bultzatzeko beharra adierazi da eta bide honetan askok aipatu dute 
sindikatuko proiektua. Ez dakigu ze neurritan proiektu hau martxan jartzeko 
aurreneko pausuak eta galdetegia egiteko unea aldi berean izateak ze eragin 
izan duen.  

Galdera hau erantzun duten igeldotarren % 25 inguru baserriaren etorkizunarekin 
kezkatuta ageri da, eta horri bultzada emateko helburuarekin, baserria eta 
nekazaritza bultzatzeko neurri zuzenak eskatzen dituzte. Batzuek, Igeldon 
dauden erabili gabeko lur eremuak nekazaritzara berriz bideratzeko ekimenak 
eskatzen dituzte; beste batzuek, nekazaritza ekologikoa bultzatzeko beharra edo 
nekazaritza arloko formakutza hobetzeko ekimenak gomendatzen dituzte. 

Galdera hau erantzun duten igeldotarren % 30 inguruk ere bat egiten du aisia 
eta turismoa indartzeko neurriak ezartzeko eskariarekin. Bizilagunek aipatzen 
dituzten neurrien artean hauek daude: panel informatiboak jartzea, turismo 
bulegoa jartzea, ibilbideak osatzea, kirol guneak, aterpetxeak, ondare 
arkeologikoen eta ingurumenaren babesa…Turismo ez masibo bat eskatzen da 
nagusiki. Kaxkoan ostalaritza falta dela nabarmendu dute baita, eta 
garrantzitsuena etortzen diren bisitariak herrira gerturatzen asmatzea dela ere 
azpimarratu da. 

Igeldoko lan egoera hobetzeko helburuarekin, bertako bizilagunekin lan poltsa 
moduko bat sortzea ere gomendatzen da edo bertako profesionalak ezagutzeko 
bitartekoak jartzea eskatzen da.  

Gazteen etorkizunarekin kezkatuta ageri dira galdera erantzun duten 
bizilagunen % 14 inguru eta etxebizitzaren arazoari konponbidea ematearen 
garrantzia nabarmentzen dute. Gazteak Igeldotik ez joateko, beharrezkoa dela 
beraiei egokitutako etxebizitza-eskaintza izatea, babes ofizialekoak, kasu. 
Halaber, edozein familiarentzako alokairu merkeak ere ondo etorriak izango 
liratekeela aipatzen da.   

Bizilagunen % 12 inguruk azpiegituren gaineko kezkak adierazi dituzte. Batzuk 
faltan botatzen dituzte, adibidez, anbulategi bat, supermerkatua edo kiroldegi bat. 
Azkeneko bi hauen kasuan adierazgarria da, horrelako azpiegiturak Igeldo 
bezalako herri batentzako gehiegizkotzat jotzen dituzten herritarrak, faltan 
botatzen dituztenak baino gehiago direla. 

Azkenik, herritarren beharrak kontuan hartuta baina garapen orekatu eta 

sostengarri baten mesedetan, Igeldo dagoen moduan mantentzearen beharra 

azpimarratu dute bizilagunen % 25 inguruk. Honekin lotuta, herritar multzo batek 

garapen eraginkor, orekatu eta sostengarri bat ziurtatzeko bide onena Igeldo 

Udalerria izatea dela nabarmendu dute. 

. 3.5. Proiektu zehatzak 

Atal honek bi azpi-atal ditu eta guztira 10 galdera hartzen ditu bere baitan 

(33.galderatik 42.enera). Azpi-ataletako bat Sindikatuari dagokiona da, eta 

33.galderatik 40.era arteko galderak dagozkio; bigarren azpi-atala Eskola 

Zaharrari dagokiona da, eta 41.galderatik 42ra arteko galderak dagozkio. 

3.5.1. Sindikatua: 

33. Ezagutzen al duzu Sindikatuaren proiektua? 332 erantzun  (% 97,6) 

 

 

 

 

 

Gehiengoak ezer ez (% 34,3) edo gutxi (% 36,4) ezagutzen du proiektua; hala 

ere, esan behar da, galdera erantzun dutenen ia % 30ak nahiko (% 22,3) edo 

asko (% 6,9) ezagutzen duela proiektua. 

34. Proiektu honen ardatzak hauek dira: kooperatiba, baserritarrak,  
lehen sektorea eta Igeldon ekoizten diren produktuei irteera 
ematea. Zer iruditzen zaizu? 324 erantzun  (% 95,2) 

 

 

Nabaria da proiektuak harrera ona duela galdera hau erantzun dutenen artean, 
% 66ak oso ondo baloratzen duelako eta % 32,1k ondo. Portzentaje txikia izanik 
ere (% 1,5), bada oso gaizki baloratzen duenik. 

35. Epe motzean denda bat jartzea aurreikusten da. Zein produktu 
eskaintza izatea gustatuko litzaizuke?  269 erantzun (% 79,1) 

Gai ezberdinen inguruko iritziak jaso ditugu galdera honetan:  

 Produktu-eskaintza:  

Galdera hau erantzun duten bizilagunen % 74ak dendan saldu beharreko 
produktuen gaineko iritzia eman du, eta jasotako iritziak hiru multzotan sailkatu 
ditugu: oinarrizko produktuen alde egiten dutenak, denetarik egon behar dela 
diotenak, eta baserriko tresnak eta antzekoak izan behar direla diotenak.  

Hori horrela, produktu-eskaintzaren gainean iritzia eman duten bizilagunen % 
59ak dio dendak oinarrizkoak diren produktuak izan behar dituela. Oinarrizko 
gisa bakoitzak ulertzen duena ere ezberdina dela ohartu bagara ere, hauek dira 
oinarrizkotzat bizilagunek izendatu dituzten produktu-zerrenda: ogia, arrautzak, 
olioa, esnekiak, fruta, barazkiak, ortuariak, lekaleak, zerealak, esnea, fruitu 
lehorrak, eztia, mermelada, gatza, irina, gailetak, komuneko papera, konpresak, 
egunkaria... Edozein supermerkatu arruntetan eros daitezkeen produktuak 
egotea, alegia.  

Halaber, % 34ak denetarik egon behar dela adierazten du, gauza desberdinak, 
produktu-mota guztiak eta denetik pixka bat, Donostiara erosketak egitera jaitsi 
behar ez izateko.   

Elikagaiez gain, baserriko tresnak edo edozeinek bere baratzerako behar 
dituen tresnak saltzea ere proposatu du bloke honetan iritzia eman duten 
bizilagunen %7ak,  landareak, haziak, pentsua, tresnak eta lanabesak, lastoa, 
oloa, ferreteriako gauzak, abereentzako gauzak, eta antzekoak zehaztuz. 
Igeldon lorategidun etxe asko dagoela ikusita, lorategirako produktuak saldu eta 
eskaini daitezkeela aipatzen da: sustratoak, malla horcolak, kortezak, konposta, 
rezeboa, fitosanitario batzuk, arido batzuk, simaur zaharra...  Alor horretan 
konpetentzia handirik ez dagoela-eta, produktu horien salmentak dendan etekina 
utzi dezaketela aipatzen da.   

Produktuaren jatorria: 

Galdera erantzun duten bizilagunen % 52ak produktuaren jatorriari ere egin dio 
erreferentzia, eta iritziak bi multzotan sailkatu ditugu, bertako (Igeldoko) 
produktua izan behar dela azpimarratu dutenak batetik, eta Igeldotik kanpokoa 
izan daitekeela ere aipatu dutenak. 

Hori horrela, produktuaren jatorriaren inguruan iritzia eman duten bizilagunen 
%89ak dendan bertako produktuak egotearen aldeko jarrera erakutsi du, 
Igeldoko lehen sektoreko nekazari eta abeltzainek landutako produktuak, alegia: 
barazkiak (garaian garaikoa), haragia, esnea, gazta, enbutidoak... Dendaren 
berezitasuna bertoko produktu freskoak izan behar direla aipatzen dute. 

Gune hau bertoko sendabelarrak ezagutzera eman, prestatu eta saltzeko tokia 
ere izan daitekeela aipatzen da, eta baita oinarrizko elikagaiak ekoizteko gunea 
ere, ogia, esaterako. 

Hala ere, gai honen inguruan iritzia eman duten bizilagunen % 15ak, 
inguruetako herrietako produktuak izatea ere interesgarri baloratzen du eta 
bertako eta Euskal Herriko produktuez gain, nazioartekoak izatea ere proposatu 
da.  

Produktuaren ekoizpen-modua: 

Galdera hau erantzun duten bizilagunen %10ak produktuaren ekoizpen-moduan 
jarri du arreta, eta produktu fresko eta ekologikoaren aldeko jarrera erakutsi 
dute. Bada bi sekzio izatea proposatzen duenik, bata produktu berezi eta 
ekologikoekin eta beganoekin, eta bestea, arrunt edo konbentzionalekin.  

Kalitatea, prezioa eta zerbitzua: 

Galdera erantzun duten bizilagunen %3ak egin dio aipamena kalitatea, prezioa 
eta zerbitzua bezalako kontzeptuei. Prezio egokiak dituzten produktuak izan 
behar direla azpimarratu dute eta baserriko produktuen salmenta zuzena 
bultzatuko dutenak. Produktu-eskaintzaz haratago, zerbitzua ere oso kontuan 
hartzekoa dela aipatu dute: atsegina eta hurbila, etxera eramango duena, 
eskaera berriei erantzungo diena, aktiboa. 

Bideragarritasuna: 

Galdera hau erantzun duten bizilagunen %1ak dendaren bideragarritasunaren 
inguruko zalantzak agertu dituzte. Bere garaian herrian denda bat egon zela 
ikusita, hura zergatik ez zen bultzatu aipatu da, eta denda horren ibilbidea ikusita, 
Igeldon beste denda bat jartzeak etorkizun handirik ez duela dio uste da. Igeldok 
dituen biztanle-kopurua ikusita, denda bat irekitzea ez dela bideragarria ere 
aipatzen da. 

 

36. Erosteko bide hau erabiliko zenuke? 315 erantzun (% 92,6) 

Denda jarriz gero, bertan erostearen aldeko jarrera nagusitzen da, % 60ak astean 
behin edo gehiagotan erosiko lukeelako, % 31,1k hamabostean behin eta % 
8,6ak hilean behin.  

37. Bertan salduko liratekeen produktuen jatorria eta ekoizteko 
modua baloratu 1etik 5era (1 gutxiena izanik eta 5 gehiena) 

 

 

 

 

 

 

gehien

Abs. % Abs. % Abs. % Abs. % Abs. % Abs. %

Igeldoko produktu konbentzionala 297 87 8 2,8 17 5,7 50 16,8 74 24,9 148 49,8

Igeldoko produktu ekologikoa 291 86 2 0,7 7 2,4 22 7,6 42 14,4 218 74,9

Euskal Herriko produktu konbentzionala 291 86 13 4,5 26 8,9 88 30,2 86 29,6 78 26,8

Euskal Herriko produktu ekologikoa 287 84 3 1,0 14 4,9 41 14,3 89 31,0 140 48,8

Euskal Herritik kanpoko produktu konbentzionala 270 79 83 28,6 56 20,7 69 25,6 34 12,6 28 10,4

Euskal Herritik kanpoko produktu ekologikoa 265 78 28 9,7 44 16,6 75 28,3 64 24,2 54 20,4

Asebetetze-maila

Erantzun kop. gutxien

1 2 3 4 5

Produktuen jatorria eta ekoizteko modua baloratzerakoan, produktua Igeldokoa 
izatea eta ekoizpen-prozesu ekologikoa izateak jasotzen du portzentajerik 
altuena. Izan ere, Igeldoko produktu ekologikoa itema 291 bizilagunek bete dute 
eta horietatik, % 75 dira item horri baloraziorik altuena eman diotenak. 
Portzentaje pixka bat baxuagoarekin ageri da produktua Igeldokoa izanik, 
ekoizpen-prozesu konbentzionala jasotzen duen produktuaren balorazioa. 
Izan ere, Igeldoko produktu konbentzionala itema 297 bizilagunek bete dute eta 
horietatik, % 50 dira item horri baloraziorik altuena eman diotenak. 

Igeldotik kanpoko produktuen jatorria eta ekoizteko modua baloratzerakoan, 
Euskal Herriko produktua izatea hobeto baloratzen da Euskal Herritik 
kanpokoa den produktua baino. Datuei erreparatzen badiegu, Euskal Herriko 
produktu ekologikoa itema erantzun dutenean artean (287), % 49ak hautatu du 
gehien gustatzen zaion item bezala (5eko puntuazioarekin); aldiz Euskal Herritik 
kanpoko produktu ekologikoa itema erantzun dutenen artean (265), %  20ak 
hautatu du gehien gustatzen zaion aukera  bezala. Berdina gertatzen da produktu 
konbentzionalen kasuan, Euskal Herriko produktu konbentzionala itema erantzun 
dutenen artean (291), % 26ak hautatu du gustuko item bezala (5eko 
puntuazioarekin), Euskal Herritik kanpoko produktu konbentzionala itema 
erantzun dutenen artean (270), % 10ak hautatu duenean. 

Aldiz, bai batean zein bestean, ekoizpen-prozesu ekologikoa jarraitzen duten 
produktuak hobeto baloratuak dira produktu konbentzionalak baino . Hala ere, 
horrek ez du esan nahi produktu konbentzionalak gaizki baloratuak direnik, soilik 
bata eta bestea alderatuz, ekologikoaren aldeko joera nagusitzen dela.  

38. Oro har, produktuak erosterakoan, zein garrantzia maila ematen diozu 

honako alderdiei? 321 erantzun (% 94,4) 

Produktuaren kalitateak du garrantzia maila altuena galdera hau erantzun 
dutenean artean, % 87ak garrantzia maila altua aitortu diolako.  

Era berean, produktuaren jatorria  eta produktua bertakoa izatea ere 
garrantzitsua da galdera erantzun dutenentzat, % 65ak garrantzia maila altua 
aitortu diolako.  

Halaber, prezioa, garrantzitsua izanik ere (galdera erantzun duten % 
43arentzako garrantzia maila altua du), ez dela hain garrantzitsua erakusten dute 
datuek, % 54ak garrantzia maila ertaina aitortu diolako. 

Laburbilduz, ondorioztatu genezake, produktuak erosterakoan lehenbizi 
kalitateari erreparatuko litzaiokeela, ondoren jatorriari eta azkenik, prezioari. 

39. Aurrera begira, Sindikatuaren inguruan zenbait ideia daude. 
Lehentasunen arabera ordenatu, 1etik 7ra bitartean bakoitzari zenbaki bat 
emanez (1 zk. lehentasun gutxien duena izanik eta 7 zk. lehentasun gehien 
duena). 

Abs. % Abs. % Abs. % Abs. %

Jatorria 318 94 17 5,9 93 29,2 208 65,4

Kalitatea 321 94 0 0,0 42 13,1 279 86,9

Prezioa 321 94 10 3,4 172 53,6 139 43,3

Erantzun kop.

Garrantzia-maila 

baxua

1 2 3

ertaina altua

Datuek argi eta garbi erakusten dute zerek duen erabateko lehentasuna galdera 
hau erantzun dutenentzat: Igeldon denda bat ezartzea (Dendaren aukera 
erantzun dutenen artean, % 61ak hautatu du lehentasun gehien duen aukera 
bezala). Dendaren ondoren, honakoak dira lehentasunezko gisa baloratutako 
ideiak, hurrenez hurren: transformazio-gelak, gela polibalenteak, albergea, 
jatetxea/taberna eta azkenik, turismo-bulegoa.  

 

 

40. Proiektu honen inguruan, ba al daukazu beste ideiaren bat edo 
zerbait azpimarratu nahiko zenuke?70 erantzun (% 20,5) 

Eraikinaren erabilera ezberdinen gaineko ideien inguruan hainbat kontu aipatu 
dira galdera honen baitan. Eraikina handia den neurrian, erabilpen bat baino 
gehiago izan dezakeela aipatzen da. Jarraian, ideia bakoitzaren gainean 
esandakoak laburbildu ditugu: 

Denda: Galdera erantzun duten bizilagunen % 41k egin du dendaren gaineko 
aipamena. Laburbilduz, hona esandakoak: 

• Denda jartzea beharrezkoa ikusten den arren, galdera hau erantzun dutenen 
artean, %24ak dio sindikatua ez dela lekurik egokiena denda jartzeko. Herriko 
plaza aipatzen da dendarentzako toki egoki gisa, eskola zaharreko beheko 
aldea, adibidez. Sindikatuarekin izango duen loturagatik, Sindikatuan bertan 
jartzea egokia litzatekeen arren, erosketak egiteko erosoagoa Eskola Zaharra 
litzatekeela adierazten da, Kaxkoan bertan delako eta aparkatzeko ere 

Abs. % Abs. % Abs. % Abs. % Abs. % Abs. % Abs. % Abs. %

Albergea 268 79 28 9,7 43 16,0 44 16,4 53 19,8 47 17,5 27 10,1 26 9,7

Denda 286 84 30 10,3 11 3,8 2 0,7 3 1,0 12 4,2 53 18,5 175 61,2

Turismo-bulegoa 256 75 42 14,5 55 21,5 45 17,6 46 18,0 36 14,1 24 9,4 8 3,1

Jatetxea/taberna 259 76 22 7,6 53 20,5 49 18,9 50 19,3 38 14,7 36 13,9 11 4,2

Gela polibalenteak 262 77 7 2,4 32 12,2 46 17,6 49 18,7 64 24,4 44 16,8 20 7,6

Transformazio-gelak 257 76 11 3,8 28 10,9 33 12,8 43 16,7 51 19,8 81 31,5 10 3,9

Besterik 24 7 11 3,8 0 0,0 6 25,0 0 0,0 0 0,0 2 8,3 5 20,8

7

Erantzun kop.

Lehentasun-maila

gutxi asko

1 2 3 4 5 6

errazagoa litzatekeelako. Kasu honetan, sindikatuan interpretazio-zentroa, 
nekazarientzako baliabideak eta turistentzako logelak jartzea proposatzen 
da, edota baita gazte lokala ere. 

• Denda eta turismo-bulegoa lokal berdinean integratua joatea ere 
proposatzen da, taberna batekin eta guzti. Zerbitzua emateaz gain, 
Igeldorentzako eskaparate polita izan daitekeela aipatzen da.  

• Nekazaritza, abeltzaintza eta produktu ekologikoez jakinduria gehitzeko 
ikastaro eta hitzaldiak antolatzea. "Noainen" dagoen zentzuen parkearen 
antzeko zerbait egin daiteke baita, eta zentro horrekin edo beste batzuekin 
trukeak egin, kontsumitzeko beste modu eta formulak bilatu… 

• Auzolana bultzatzeko gunea izatea. Baserritar edo ekoizleek laguntza behar 
dutenean, bizilagunak baserriarekin kontaktuan jarriz modu boluntarioan 
laguntzeko prest agertzea. 

• Kontsumitzaileen elkartea edo sarea antolatzea eta nekazal produktuak 
beste elkarte batzuei eskaintzea. Saskiaren ideia.  

• Amazon erosketa jasotzeko takilak ipintzea (Antiguako Lucas dendak 
sarreran duen bezala).  

• Iragarki taula edukitzea (Bertako lan eskaintzak, bigarren eskuko lan tresnak, 
etab iragartzeko).  

• Iradokizun postontzia eduki dezala sarreran biztanleak libreki parte hartzeko, 
gero ideia hauek azkarrago eta errazago bideratu daitezke. 

Transformazio-gela: Galdera erantzun duten bizilagunen % 4ak egin du  
transformazio-gunearen gaineko aipamena. Laburbilduz, hona esandakoak: 

• Bertako produktua enbasatu edo paketatu eta nekazari txikiei irteera bat 
emateko aukera da, eta generoa produktu bilakatu eta kanpoan saltzeko. 

• Zenbait pertsonek adierazi dute ez dela oso ondo ulertzen zer den 
transformazio-gela bat. 

Gela polibalenteak: Galdera erantzun duten bizilagunen % 27ak aipatu du 
eraikina handia den neurrian, erabilera bat baino gehiago ematea izango 
litzatekeela interesgarria. Aipatzen diren ideian artean:  

• Gimnasio bat 
• Behean denda eta goian gazteentzako leku bat ( gazte lokala jartzeko toki 

egokia dela aipatzen da, kontzertuen zarata ez litzatekeelako herrigunetik 
hainbeste entzungo). 

• Multimedia gela eta  kontzertuetarako aretoa 
• Herrian faltan dagoen aisialdirako eskaintza bete beharko lukeela aipatzen 

da eta zentzu horretan, kultur ekintzetarako gune bat sortzea interesgarria 
litzatekeela (erakusketak, zinea,antzerkia, musika…) 

• Gozokiak saltzeko gune bat 
• Ikastaro ezberdinak egiteko espazioa 
• Rokodromoa 

Era berean, faltan dauden zenbait behar ere aipatu dira atal honetan eta eraikina 
behar horiek estaltzeko erabili daitekeela proposatzen da: Osasun-etxea eta 
medikua (Antiguakoaren sukurtsal gisa funtzionatuko duena, farmazia, 
diskoteka, paintball.erako gunea, gasolina botatzeko gunea…) 

Jatetxea/taberna: Galdera erantzun duten bizilagunen % 7ak egin du  jatetxe 
eta tabernen gaineko aipamena. Laburbilduz, hona esandakoak: 

• Lehen ere nahikoa taberna/jatetxe dagoela aipatzen da, konpetentzia handia 
inguruan eta gastu asko suposatuko lukeela. 

• Taberna/jatetxe bat egotekotan, bere ezaugarria bertoko produktua izatea 
interesgarria litzateke. 

• Taberna/jatetxe bat jartzekotan, ardura Igeldo Herriarena izatea eta irabaziak 
herrirako erabiltzea. 

Turismo-bulegoa: Galdera erantzun duten bizilagunen % 14ak egin du  turismo-
bulegoaren gaineko aipamena. Laburbilduz, hona esandakoak: 

• Auzokoei zein turistei Igeldoko indarguneak  (elikadura-produktuak, 
artisautza,  baserria, historia, ibilbideak...) erakusteko gune bat izatea 
interesgarri ikusten da. Bizi garen lekua ondo ezagutu eta maitatzeko modua 
izan daitekeela aipatzen da. 

• Urte osoan turismoa bultzatzea, ibilbide eta leku esanguratsuak erakutsiz. 
• Bisita gidatuak antolatzea proposatzen da, bertan egiten diren produktuak 

ekoizten diren baserri edo etxeetara. 
• Nekazal-gaiak edo paisaia-gaiak, Igeldoko historia, monumentu 

megalitikoak… lantzen dituen ikerketa-zentro gisa planteatzea. 
• Igeldo ezagutzera emateko bidea da. Horretarako garrantzitsua da Igeldok 

bere garapenerako eskaini dezakeena bultzatzea, laborantza izan, granjak 
izan, bigarren sektoreko tailerrak izan… Garapen hori lortzeko, ezagutzera 
eman beharra dagoela aipatzen da.  

Albergea: Galdera erantzun duten bizilagunen % 14ak egin du  albergearen 
gaineko aipamena. Laburbilduz, hona esandakoak: 

• Albergearen ideia erakargarria dela aipatzen da eta sindikatua leku aproposa 
dela alberge batentzako. Turistentzako ezezik, ume eta gaztetxoen 
udalekuak antolatzeko ere balio dezake, edo eskoletatik egiten diren 
irteeretarako. 

• Ez litzateke edozein alberge izango, Igeldo, natura eta baserria  hobeto 
ezagutzeko proiektuarekin lotuta beharko luke.    

• Santiago bidea gertu egonik, albergeak herriari bizitasuna emango liokeela 
aipatzen da,  

• Albergea abiatzeak arrisku txikia duela aipatzen da, abiatzen erraza izan 
daitekeela. 

• Albergea jartzeko beste toki apropos bat, lehengo gazte lokala ere izan 
daitekeela aipatzen da 

Galdera erantzun duten bizilagunen %  9ak bete du besterik atala eta horietatik 
% 66ak dio ideia bat edo beste garatu, bide edo lotura hobea beharko litzatekeela 
herria eta eraikinaren artean. Batetik, kotxeentzako sarbidea eta aparkalekuak 
(kotxe, motor zein bizikletentzako); bestetik, herriko Kaxkoarekin lotura egitea 
espaloi zabala eginaz. Etxe hori erakargarria izateko bere inguruan plaza bat 
behar duela ere aipatzen da, orain dagoen bezala, errepideari lotuta, oso 
mugatua dagoelako. 

Sindikatuaren etorkizunaz erabakitzeko, hala ere, bere bazkideen iritziek dutela 
lehentasuna aipatzen da. 

 

3.5.2. Eskola zaharra: 

41. Zuretzako zertarako erabili daiteke espazio hau? 189 erantzun (% 
55,6) 

Aipatu diren ideiak honako iritzi multzo hauetan bildu ditugu:  

Zaintza/Osasuna:  

Galdera hau erantzun duten bizilagunen % 64.5ak, osasunaren inguruan edo 3. 
Adinekoen zaintzaren inguruan eman du iritzia.  

Arlo honen gainean iritzia eman dutenen artean, % 31.7k (60 pertsonek) aipatu 
dute Eskola Zaharreko eraikinean Zaharren Egoitza edo Eguneko Zentro bat 
jartzearen ideia, jubilatuentzako espazio zein aktibitateak egiteko erabilgarria 
izan daitekeena; eta % 27.5ak (52 pertsonak) aipatu du anbulategi edo 
urgentzia gela bat ezartzea.  

Maila apalago batean ageri dira honako ideiak: farmazia ezartzea proposatu dute 
arlo honen gainean iritzia eman duten bizilagunen % 3.2ak; zahar nahiz 
gazteentzako apartamentu tutelatuak edo behin behineko etxebizitza beharrean 
diren herritarrentzako etxebizitzak ezartzea aipatu dute bizilagunen % 1.6ak; eta 
etorkinentzako harrera-gunea ezartzea bizilagunen % 0.5ak. 

Aisia/Zerbitzuak: 

Galdera hau erantzun duten bizilagunen % 40.7ak, herrian falta diren zenbait 
zerbitzuren inguruan hitz egin du, eta egunerokotasuneko beharrak edo aisialdi 
beharrak asetzeko proposamenen gainean eman du iritzia.  

Arlo honen gainean iritzia eman dutenen % 17.5ak (33 pertsona) taberna, 
jatetxe edo alberge antzeko zerbait jartzea proposatu du; eta % 15.9ak (30 
pertsonak) adierazi du denda edo okindegi-kafetegi bat ezartzea. 

Maila apalago batean aipatu diren beste ideia batzuk hauek izan dira: turismo-
bulegoa ezartzea proposatu dute arlo honen gainean iritzia eman duten 
bizilagunen % 3.2ak; bertako produktuak, landareak, haziak edo eta bigarren 
eskuko materiala saltzeko merkatua ezartzea aipatu dute bizilagunen % 2.1k; 
museo edo interpretazio gunea ezartzea % 1,05k; ile-apaindegia % 0,5ak; eta 
elkarte gastronomikoa ezartzea % 0,5ak. 

Herri-azpiegiturak: 

Galdera hau erantzun duten bizilagunen % 88.9ak, herriko azpiegituren inguruan 
eman du iritzia.  

Arlo honen gainean iritzia eman dutenen % 39.1k (43 pertsona) aipatu du Eskola 
zaharra kultur jardueretarako erabiltzearen ideia (kultur etxea, liburutegia, 
musika eskola); eta % 12.7ak (24 pertsona) aipatu du gazteentzako espazio 
modura erabiltzearen ideia.  

Maila apalago batean aipatu diren beste zenbait ideia: gela polibalenteak izatea 
aipatu dute arlo honetan iritzia eman duten bizilagunen % 10.6ak; haurtxokoa 
izatea aipatu dute bizilagunen % 8.5ak; udaletxea  % 7.4ak; kirolaren inguruko 
jarduerak burutzeko kirol-gelak (rokodromoa barne) izatea proposatu dute 
bizilagunen % 5.8ak; eta, arlo sozialeko bulegoak (emakumeen etxea) izatea, % 
3.7ak. 

 

 

 

 

 

 

 

42. Jarraian espazio horren erabilerarako zenbait ideia dituzu. Ideia 
hauek aurretik bizilagunek proposatutakoak dira. Baloratu erabilera 
horiek egokiak diren espazio horretarako. 

Baloratu beharreko erabilerak honako hauek izan dira: Zaharren Egoitza, 
Haurtxokoa, Gazte Lokala, Denda, Anbulategia eta Gela polibalenteak. 

 

•  
•  
•  
•  

•  

 

 

 

 

 

Erabileren egokitasunaren eskala ‘oso egokia da’ eta ‘egokia da’ baloreak batuz 
eraiki dugu. Baloraziorik hoberena jaso duenetik hasita ordenatu ditugu, hurrenez 
hurren:  

• Zaharren egoitza: 286 pertsonek erantzun dute aukera hori eta horietatik % 
90.5ak positiboki baloratu du (% 56.6ak egoki da eta % 33.9ak oso egoki). 

• Anbulategia: 291 pertsonek erantzun dute item hori eta horietatik % 89.3ak 
positiboki baloratu du (% 41.2ak egoki da eta % 48.1ak oso egoki). 

• Gela polibalenteak: 283 pertsonek erantzun dute item hori eta horietatik % 
89ak positiboki baloratu du (% 56.5ak egoki da eta % 32.5ak oso egoki). 

• Gazte-lokala: 269 pertsonek erantzun dute item hori eta horietatik % 82.9ak 
positiboki baloratu du (% 60.6ak egoki da eta % 22.3ak oso egoki). 

• Haurtxokoa: 255 pertsonek erantzun dute item hori eta horietatik % 80.4ak 
positiboki baloratu du (% 61.6ak egoki da eta % 18.8ak oso egoki). 

• Denda: 261 pertsonek erantzun dute item hori eta horietatik % 69.7ak 
positiboki baloratu du (% 42.9ak egoki da eta % 26.8ak oso egoki). 

Datuak aztertuta, ondorioztatu dezakegu dendaren erabilera dela desegokien 
baloratzen dena. Izan ere, desegokien artean ere (‘desegokia da’ eta ‘ez da 
batere egokia’ batuz) denda da portzentajerik altuena lortu duena, 261 
pertsonetatik  % 30.3ak balorazio negatiboa egiten duelako (% 21.1k desegokia 
da eta % 9.2ak ez da batere egokia). 

3.6. Beste zenbait datu 

Abs. % Abs. % Abs. % Abs. % Abs. %

Zaharren egoitza 286 84 9 3,1 18 6,3 162 56,6 97 33,9

Haurtxokoa 255 75 17 6,7 33 12,9 157 61,6 48 18,8

Gazte lokala 269 79 21 7,8 25 9,3 163 60,6 60 22,3

Denda 261 77 24 9,2 55 21,1 112 42,9 70 26,8

Anbulategia 291 86 12 4,1 19 6,5 120 41,2 140 48,1

Gela polibalenteak 283 83 10 3,5 21 7,4 160 56,5 92 32,5

Erantzun kop. Ez nago Pozik Besterik gabe Pozik nago Oso pozik nago

44. Egokia iruditu zaizu galdeketa? 324erantzun (% 95,2) 

 

 

 

 

 

Galdera hau 324 pertsonek erantzun dute ( % 95). Argi dago gehiengoari egoki 
iruditu zaiola galdeketa. %86,1ak baiezkoa erantzun baitu. Besterik gabe 
erantzun dutenak % 13a izan dira eta ezezkoa %0,9a. 

45. Aurrerago talde eztabaidetan parte hartzea gustatuko litzaizuke? 
279 erantzun (% 82) 

Galdera hau 279 pertsonek erantzun dute ( %82). Kasu honetan gehiengoak 
ezetz erantzun du; %62,7ak ez du asmorik eztabaida taldeetan parte hartzeko. 
Baiezkoena berriz, % 37,3a izan da.    

 

 

 

 

Jasotako oharretan, oro har, parte-hartzaileek adierazi dute galdetegia konpletoa 
iruditu zaiela eta ideia ona dela igeldotarren iritziak jaso eta kontuan hartzeko. 
Zentzu honetan, galdetegia martxan jarri duen lantalderentzako esker mezuak 
ugariak izan dira. 

Hala ere, konplikatuegia eta luzeegia izan dela ere aitortu dute batzuk, eta adina 
dela-eta, galdera guztiei erantzuteko zailtasunak izan dituzte nagusiek.  

Galdera batzuk faltan bota dituztenak ere badira, hala nola: 

• Alderdi sozialari buruzko galderaren bat: nolako harremanak 
ditugun egoera ezberdinetan, berdintasun harremanak ditugun, 
indarkeria harremanik antzematen ditugun… 

• Udalerri izan nahi dugun edo ez galdetzea. 
• Herriko emakumeen beharrak bereiztea eta bereziki jasotzea. 

Eta azkenik, galdetegi honen erantzunak aurrera eramateko ze estruktura eta ze 
bitartekorekin kontatzen dugun argitzea komenigarria litzatekeela aipatu da. 

 


